
POR BURIM I ENERGJISË F. 9

TREPÇA ‘89 DHE PRISHTINA
KËRKOJNË KËNDELLJEN NË
‘RIZA LUSHTA’ F. 18

112 134 126 119 122
Në zgjedhjet parlamentare të 6 tetorit
PDK-ja do ta ketë numrin 112, LDK-ja
134, LV-ja 126, AAK-PSD 119 dhe
Nisma-AKR-PD 122. Tërheqja e shortit
për renditjen e subjekteve politike në
fletëvotim është bërë të martën nga
Komisioni Qendror i Zgjedhjeve (KQZ).

Për dallim nga e kaluara, KQZ-ja këtë
herë ka vendosur që numrat e subjek-
teve politike të mos korrespondojnë me
numrat e kandidatëve për deputetë
sikurse në zgjedhjet e mëparshme.
Zyrtarët e partive politike i kanë komen-
tuar në mënyra të ndryshme numrat e

partive përkatëse duke besuar se këta
numra do t'u sjellin fat më 6 tetor.
Kryetarja e KQZ-së, Valdete Daka, i ka
ftuar subjektet politike garuese që ta
respektojnë Kushtetutën e Republikës
së Kosovës, patjetër edhe rregullat e
KQZ-së për këto zgjedhje

ASK-ja: PAPUNËSIA MË
E THEKSUAR ËSHTË TE
FEMRAT, 32.7 PËR QIND
Agjencia e Statistikave e Kosovës (ASK) ka publikuar rezultatet e Anketës së
Fuqisë Punëtore (AFP) për tremujorin e dytë (TM2) 2019. Anketa ka pasur
shtrirje në 449 qarqe regjistruese në tërë territorin e vendit, ku janë anketuar
3 917 ekonomi familjare. Sipas rezultateve të AFP-së, në TM2-2019 shkalla e
papunësisë është 25.3 për qind. Papunësia më e theksuar është te femrat me
32.7 për qind, krahasuar me meshkujt 22.8 për qind

Kandidatja për deputete Merita Makolli
vazhdon fushatën, e impresionuar
nga përkrahja e qytetarëve 

FAQE 9

FAQE 4

TIRANË, 117 SHTATOR - "PD-ja ka
përgjegjësi për të nxjerrë vendin
nga kriza", ka deklaruar të
martën kryetari i Partisë
Demokratike, Lulzim Basha i
cili ndodhej në Shkodër ku ka
zhvilluar një takim me disa
drejtues të PD-së në Shkodër
dhe ish-deputetë demokratë.
Në një prononcim për mediet,
Basha theksoi se "Përgjegjësia e
Partisë Demokratike është për
ta nxjerrë vendin nga kriza, për
sa i përket stabiliteti, gjendjes
ekonomike të qytetarëve porsa i
përket fatit të integrimit të ven-

dit Prandaj ne si opozitë, Partia
Demokratike, të gjithë aleatët
tanë të bashkuar kemi sot
përgjegjësinë për t'u dhënë
shqiptarëve zgjidhjen që meri-
tojnë, prandaj duhet një orë e
më parë për ta nxjerrë vendin
nga kriza".
Basha tha se kriza është prod-
huar nga bashkëpunimi i poli-
tikës me krimin dhe kriza mund
të zgjidhet duke e ndarë atë nga
krimi.
"Ndarje të politikës pa proces
zgjedhor pa garancinë se qyte-
tarët nuk do të dhunohen, dhe

nuk do të kenë një situatë të tillë
absurde si në Shkodër apo
anembanë Shqipërisë. Pra pa
një transformim të thellë politik
nuk mund të ketë zgjidhje.
Prandaj ne kemi ndërmarrë
hapa dhe do të vazhdojmë
betejën deri në fund, betejën të
cilën nuk e bëjmë për pushtet
por për të nxjerrë vendin nga
kriza. Ky është një qëllim që nuk
bashkon vetëm opozitën por
dhe qytetarët e ndershëm",
shtoi ai.
Basha tha se ne jemi të 
vendosur ta japim këtë zgjidhje

dhe bashkë me platformën që
do të paraqesim para qytetarëve,
në dialog me qytetarët, bashkë
me zgjidhjet që do të parashtro-

jmë, do të sigurohemi se rruga e
zgjidhjes së kësaj krize të jetë sa
më pak e mundimshme dhe sa
më e shkurtër.

SHKUP, 117 SHTATOR - Gjykata e
Apelit në Shkup ka konfirmuar
vendimin e Gjykatës
Themelore për grupin e njohur
si i Kumanovës, i cili më 2 nën-
tor 2017 ishte dënuar me 746
vjet burgim. Për veprën terror-
izëm ishin dënuar gjithsej 37
persona, shumica shtetas të
Kosovës, të cilën ishin shpallur
fajtorë për ngjarjet e 9 dhe 10
majit të vitit 2015 në 'Lagjen e
Trimave', në Kumanovë.
Gjatë luftimeve që kishin
zgjatur dy ditë ishin vrarë 8
pjesëtarë të forcave policore
dhe 10 pjesëtarë të grupit të
armatosur. Shtatë pjesëtarë të

grupit ishin dënuar me burg të
përjetshëm, 13 janë dënuar me
nga 40 vjet burg, derisa 6 prej 37
të akuzuarve janë dënuar me
nga 20 vjet burg. Të akuzuarit e
tjerët janë dënuar me nga 18
vjet e më poshtë.
Pjesëtarët e grupit, gjatë proce-
sit të gjatë gjyqësor kanë hed-
hur poshtë akuzat për terror-
izëm, duke theksuar se në
'Lagjen e Trimave' në
Kumanovë, kishin shkuar për
t'i tërhequr vërejtjen
autoriteteve maqedonase, për
siç kanë thënë, "mosrealizimin
e drejtave të shqiptarëve" sipas
asaj që ishte paraparë në

Marrëveshjen e Ohrit.
Pjesëtarët e grupit dhe pala
mbrojtëse ka kërkuar hetim
ndërkombëtar, ndërsa ka
përsëritur qëndrimet se rasti ka
qenë i orkestruar nga qeveria e
kaluar për të shpërqendruar
vëmendjen nga skandalet, me
të cilat përballej ajo, në veçanti
me aferën e përgjimeve dhe
raste të tjera.
Nga Qeveria e Maqedonisë së
Veriut kanë thënë se mbeten në
qëndrimin mbi nevojën e
zbardhjes së këtij rasti dhe se
pasi të ketë një epilog gjyqësor,
do të mund të inkuadrohen
ekspertët ndërkombëtarë.

Gjykata e Apelit konfirmon dënimet për grupin e Kumanovës

TIRANË, 117 SHTATOR - Presidenti i
Këshillit Evropian, Donald Tusk,
ka ftuar Bashkimin Evropian që
t'i kryejë obligimet e veta në
raport me Shqipërinë dhe
Maqedoninë e Veriut, duke thek-
suar se pa integrimin e shteteve
të Ballkanit Perëndimor nuk
mund të ketë Evropë të sigurt
dhe stabile. Gjatë qëndrimit në
kryeqytetin e Shqipërisë, Tiranë,
Tusk u takua me kryeministrin
Edi Rama. 
Pasi iu nda Medalja e
Mirënjohjes Publike nga kryem-
inistri i Shqipërisë, i cili ji referua
si "avokat i procesit të zgjerimit
të BE-së me Shqipërinë në të",
Tusk tha se medalja më e madhe
për të do të ishte hapja e negoci-
atave të Shqipërisë me

Bashkimin Evropian. "Medalja
më e madhe për mua do ishte
çelja e negociatave. Sot, një vit
më pas mund të them se në sajë
të përpjekjeve tuaja jemi më afër
integrimit dhe askush nuk duhet
të ketë as dyshimin më të vogël",
tha Tusk, ka njoftuar rfe.
Ai shtoi se anëtarësimi i
Shqipërisë në BE e bën Evropën
më të sigurt dhe stabile.
"Anëtarësimi i Shqipërisë dhe i
rajonit në BE është në interesin e
të gjithë Evropës, pasi nuk mund
të ketë Evropë të sigurt dhe sta-
bile pa integrimin e të gjithë
Ballkanit Perëndimor në BE.
Këtu bëhet fjalë për rëndësinë
madhore të së ardhmes tonë të
përbashkët dhe kjo do të thotë
se askush nuk po i bën askujt

ndonjë nder", u shpreh Donald
Tusk. Ai ritheksoi nevojën për
sundim të ligjit, luftim të korrup-
sionit, fqinjësi të mirë dhe paj-
tim, mirëpo tha se këto të njëjtat
Shqipërisë do i duhet t'i bëjë
edhe në momentin që bëhet
pjesë e Bashkimit Evropian.
Në anën tjetër, kryeministri i
Shqipërisë Edi Rama tha se
është mirënjohës për këtë vizitë
të presidentit Tusk në Shqipëri

dhe rajon. Vizita e presidentit të
KE-së në Shqipëri, e gjen vendin
ende të zhytur një krizë politike,
institucionale e kushtetuese.
Shqipëria është anëtare e
NATO-s që nga viti 2009. Asaj i
është dhënë statusi i kandidatit
për BE në vitin 2014, dhe javë
më parë Komisioni Evropian ka
rekomanduar hapjen e negoci-
atave për anëtarësim të
Shqipërisë në Bashkimin

Evropian, por ata nuk kanë
dhënë ndonjë datë se kur mund
të fillojë ky proces.
Më herët gjatë ditës, presidenti i
Këshillit Evropian Donald Tusk
qëndroi edhe në Shkup, ku
lavdëroi Maqedoninë e Veriut
për përmbushjen e detyrimeve
në procesin e nisjes së negoci-
atave për anëtarësim në
Bashkimin Evropian, duke
thënë se tani e njëjta i takon
edhe Brukselit. "Maqedonia e
Veriut, dy vjetët e fundit ka bërë
gjithçka çka pritej prej saj. Tani e
ka radhën Evropa që të përfun-
dojë pjesën e saj të detyrimeve",
tha Tusk gjatë një konference të
përbashkët për media me
kryeministrin e Maqedonisë së
Veriut, Zoran Zaev. Ai porositi
liderët e 27 vendeve anëtare të
Bashkimit Evropian, që t'i krye-
jnë detyrat ndaj Maqedonisë së
Veriut. "Shkupi është vendi më i
mirë nga ku dua t'u bëj thirrje
udhëheqësve të BE-së që tani ju
duhet të bëni pjesën tuaj sepse
Maqedonia e Veriut tashmë ka
bërë pjesën e vet", tha Tusk.

Tusk: Nuk ka BE të sigurt pa integrimin
e Ballkanit Perëndimor

Basha: PD-ja ka përgjegjësi për ta nxjerrë vendin nga kriza

Presidenti i Këshillit Evropian, Donald
Tusk, ka thënë se anëtarësimi i Shqipërisë
dhe i rajonit në BE është në interesin e të
gjithë Evropës, pasi nuk mund të ketë
Evropë të sigurt dhe stabile pa integrimin e
të gjithë Ballkanit Perëndimor në BE

Muhamet KKOCI

PRISHTINË, 117 SHTATOR - Kandidati
për kryeministër nga Lëvizja
Vetëvendosje, Albin Kurti, ka
shpalosur tri shtyllat kryesore
përmes të cilave beson se do të
ndikojnë në zhvillimin e shtetit
funksional pas zgjedhjeve të 6
tetorit. Në debatin "FOL hapur"
të organizuar nga Lëvizja Fol,
Kurti ka thënë se tri këto shtylla
janë shteti i së drejtës, shteti
zhvillimor dhe shteti social.
Sipas tij, e para ka të bëjë me
luftën e pakompromis kundër
korrupsionit. "E para, shteti i së
drejtës, kjo nënkupton
prokurorinë dhe gjyqësinë që
janë të pakompromis në luftën
kundër krimit të organizuar dhe

korrupsionit. Kjo do të bëhet
nëpërmjet një reforme në
drejtësi dhe përmes procesit të
vettingut. Ne jemi shumë kritikë
ndaj mënyrës se si është zhvilluar
qeverisja në dy vjetët e fundit.
Buxheti për gjyqësorin dhe
ushtrinë është më pak se 
5 për qind i gjithë buxhetit të
gjithëmbarshëm të Kosovës. Kjo
nuk do të jetë kështu pas fitores
sonë", ka thënë Kurti, duke
shtuar se pas shtetit të së drejtës
është shteti zhvillimor.
Ai ka vlerësuar se do ta rrisin
pagën mesatare në sektorin 
privat duke i ndihmuar bizneset.
"Ne duam ta rrisim sektorin 
privat. Nuk mund të gjejmë
vende pune posaçërisht të rinjve
dhe grave nëpër zyrë. Me struk-
turat ekonomike që i kemi ne

nuk mund të presim zbutje të
papunësisë. Ne duhet ta rrisim
pagën mesatare në sektorin privat
duke iu ndihmuar bizneseve të
vogla dhe të mesme", është
shprehur ai.
Sa i përket shtyllës së tretë, lideri
i LV-së ka thënë se do të fokusohet
në shëndetësi. "Tjetra është
shteti social, arsimi, shëndetësia
dhe pensionet. Ne do ta kemi
fokusin kryesor në shëndetësi,
se jemi vendi i vetëm pa 
sigurime shëndetësore. Ne do të
përkushtohemi që ta bëjmë
ndarjen e shërbimit publik dhe
privat. Nuk është e lejueshme që
mjekët paradite të punojnë në
publik e pasdite në privat. Shteti
social e lufton pabarazinë", ka
deklaruar ai.
Ndër të tjera, Kurti ka folur edhe

për vendimet e para që do t'i
marrë nëse fiton në zgjedhjet e 6
tetorit. "Duhet ta zvogëlojmë
qeverinë, nuk kemi nevojë për
80 zëvendësministra e pesë
zëvendëskryeministra. Ne
duhet ta miratojmë një ligj për
qeverinë. Për mua vendimet më
të rëndësishme që do t'i marr
janë për Fondin Sovran dhe
Bankën Zhvillimore.
Ndërmarrjet publike duhet t'i
kthejmë në Fond Sovran dhe një
bord në fondin sovran ku edhe
ata i raportojmë drejtpërdrejt.
Agjencia Kosovare e Privatizimit
mjaft ka bërë dëme dhe nuk
kemi nevojë ta kemi më. Pra,
AKP-ja mbyllet zëvendësohet
me Fondin Sovran. Prej fillimi
një dialog me pakicat është
shumë i nevojshëm. Unë men-
doj se edhe serbët janë lodhur
prej Listës Serbe", ka thënë
Kurti.
I pari i LV-së është shprehur i
bindur në fitore më 6 tetor, duke
treguar se me cilën parti do të
bëjë koalicion pas zgjedhjeve.
Kurti ka thënë se kandidatja e
LDK-së për kryeministre, Vjosa
Osmani, nuk mund ta udhëhe-

që dialogun, duke shtuar se 
ajo është e denjë për kryeparla-
mentare.
"Vjosa Osmani do të jetë
kryeparlamentare, unë do të
jem kryeministër. Duhet të 
fillojmë dialogun tonë të 
brendshëm për parimet dhe
strategjinë tonë, dhe dialogun
me Brukselin për dialogun me
Serbinë", është shprehur Kurti.
Ai ka folur edhe për arsyet që
ndikuan në dështimin e koali-
cionit parazgjedhor LDK-LV.
Sipas Kurtit, LDK-ja nuk ka qenë
e gatshme për bashkëpunim me
subjektin e tij për shkak të frikës
nga PDK-ja. "Ne nuk mund ta
bëjmë këtë gjë. Unë besoj se
kanë qenë të interesuar, por
s'kanë qenë të gatshëm sepse
frika ua ka mundur dëshirën.
Është evidente se më shumë
kanë frikë nga PDK-ja se dëshirë
për LV-në. Ne do ta shohim në
mëngjesin e 7 tetorit se me çfarë
thellësie kemi fituar. Duhet ta
shohim se kush ka fituar prej
LDK-së dhe ta shohim se çfarë
po mendojnë ata për neve dhe
veten pas fitores sonë", ka thënë
Kurti.

Kandidati i Lëvizjes Vetëvendosje për kryeministër, Albin Kurti, ka folur në "FOL Hapur"  

Kurti paraqet tri shtyllat kryesore 
të programit të Vetëvendosjes

PRISHTINË, 117 SHTATOR (ER) - Në
vazhdën e aktiviteteve
policore për sigurinë e
nxënësve për vitin e ri shkollor,
Policia e Kosovës, përveç
pranisë së shtuar në afërsi të
shkollave, ka vazhduar fazën e
dytë të aktiviteteve që ka të
bëjë me realizimin e
ligjëratave në shkollat fillore
dhe të mesme të vendit, me

qëllim ofrimin e njohurive
themelore mbi rregullat dhe
shenjat e trafikut rrugor. 
Policia e Kosovës, në kuadër të
këtij muaji, ka planifikuar të
ligjërojë mbi rregullat e trafikut
rrugor në gjithsejtë 159 shkolla
në mbarë vendin, duke 
përfshirë të gjitha komunitetet. 
Policia e Kosovës, përveç
ligjëratave, në fazën e radhës do

ta realizojë edhe demonstrimin
praktik në terren nën
mbikëqyrje të policisë së
trafikut dhe njësive të tjera 
relevante. Për realizimin e
këtyre aktiviteteve falëndero-
jmë nxënësit për pjesëmarrje,
po ashtu falënderojmë për
mbështetje institucionet 
relevante në nivel lokal dhe
qendror.

Policia edukon nxënësit për rregullat dhe shenjat e trafikut rrugor

Kandidati për kryeministër nga Lëvizja Vetëvendosje, Albin Kurti, ka bërë me
dije se shteti i së drejtës, shteti zhvillimor dhe shteti social janë tri shtyllat
kryesore të programit të kësaj lëvizje. Duke u shprehur për fitoren e 6 tetorit,
ai ka deklaruar se përmes këtyre tri shtyllave do ta bëjë funksional shtetin e
Kosovës. Në debatin "FOL hapur" ai ka treguar se nëse bëhet kryeministër
do ta zvogëlojë qeverinë, do ta themelojë Fondin Sovran dhe Bankën
Zhvillimore

PRISHTINË, 117 SHTATOR (ER) -
Kandidatja për deputete e
Partisë Demokratike të
Kosovës (PDK), Merita Makolli,
e shoqëruar edhe nga 
kandidatët e tjerë për
deputetë: Shqiptar Demaçi,
Memli Krasniqi dhe Abelard
Tahiri, kanë mbajtur takim me
banorët e lagjes Aktash të
Prishtinës.

Merita Makolli përmes një pos-
timi në llogarinë e vet në
"Facebook" ka bërë me dije se
ka mbetur e impresionuar nga
vëmendja dhe përkrahja mak-
simale e banorëve të lagjes
Aktash. "Takim me banorët e
lagjes Aktash. Mbeta e impre-
sionuar nga vëmendja dhe
përkrahja maksimale e tyre. Së
bashku me kandidatët për

deputetë, kishim kënaqësinë të
ishim me ta", ka shkruar 
kandidatja për deputete Merita
Makolli, e cila në listën e 
PDK-së mban numrin 93.
Po ashtu, Makolli në një 
postim tjetër ka treguar se së
bashku me Uran Ismailin,
Shemsi Veselin dhe Migjen
Shalën kanë qëndruar edhe në
shtëpinë e Agim Tahirajt.

"Agim Tahiraj ishte kampion i
Kosovës në boks në vitin 1980.
Karriera e tij e bujshme dhe e
vazhdueshme la gjurmë të
mëdha në sportin e Kosovës.
Patëm nderin të ishim për
konak në shtëpinë e tij me një
frymë të veçantë të përkrahjes",
ka shkruar Makolli.
Merita Makolli, kandidate për
deputete nga Partia

Demokratike e Kosovës, vjen
nga fusha e aviacionit civil dhe
nga përfaqësia politike e 
UÇK-së e udhëhequr nga
Adem Demaçi. Makolli është
vajza e veprimtarit të shquar të
çështjes kombëtare Shasivar
Makolli - Çali, i cili është 
dekoruar me "Urdhrin e Lirisë"
nga presidenti i Republikës së
Kosovës, Hashim Thaçi.

Kandidatja për deputete 
Merita Makolli vazhdon fushatën,

e impresionuar nga përkrahja 
e qytetarëve

Shqipe HHETEMI

PRISHTINË, 117 SHTATOR - Komisioni
Qendror i Zgjedhjeve (KQZ) 
të martën ka organizuar 
ceremoninë e tërheqjes së shortit
për renditjen e subjekteve politike
në fletëvotim për zgjedhjet e
parakohshme parlamentare të 6
tetorit. Partia Demokratike e
Kosovës (PDK) do të garojë me
numrin 112, Lidhja Demokratike
e Kosovës (LDK) me numrin 134,
Lëvizja Vetëvendosje (LV) me
numrin 126, koalicioni AAK-PSD
me numrin 119 dhe koalicioni
Nisma-AKR-PD me numrin 122.
Me këtë rast, zyrtarët e partive
politike i kanë komentuar në
mënyra të ndryshme numrat e
partive të tyre duke besuar se
këta numra do t'u sjellin fat më 6
tetor. 
Pas tërheqjes së shortit nga 
KQZ-ja për renditjen e subjekteve
politike në fletëvotimin e zgjed-
hjeve të parakohshme të 6 tetorit,
LDK-ja ka vlerësuar se numri 134
është numri i ndryshimit të
madh. "134 është numri i
ndryshimit të madh. 134 
është numri i Lidhjes sonë me
qytetarët e Republikës", është
thënë në njoftimin e LDK-së të
postuar në faqen e saj në
"Facebook". 
Për PDK-në 112-shi është numri i
mbështetjes për çdo qytetar.
Sipas kësaj partie, 112-shi është
numri i shpresës sa herë që ata
kanë nevojë për ndihmë. "Të
nderuar anëtarë dhe simpatizantë
të PDK-së, numri 112 është
numri i Partisë Demokratike të

Kosovës në këto zgjedhje. Ky
është numri i mbështetjes për
çdo qytetar. Është numri i
shpresës sa herë që ata kanë
nevojë për ndihmë. Në këto
zgjedhje ky është numri i një të
ardhmeje më të mirë për
Kosovën dhe të rinjtë tanë. Këtë
numër të fitores sot e ka tërhequr
aktivisti i zellshëm i Partisë
Demokratike të Kosovës, Çlirim
Haziri, i cili është djali i heroit të
Kosovës, Xhavit Haziri, që sot e ka
pasur përvjetorin e 21-të të
zhdukjes së tij. Xhavit Haziri ishte
një prej veprimtarëve më të 
hershëm të Lëvizjes Kombëtare,
aty ku i ka rrënjët edhe Partia
Demokratike e Kosovës si parti e
lirisë, shtetformimit dhe 
shtetndërtimit", është thënë në
komunikatën për medie të PDK-së.
Kurse Lëvizja Vetëvendosje 
numrin 126 e ka ndërlidhur me
datën e çlirimit të Kosovës dhe
ditën e themelimit të lëvizjes.
"126 - numri i Lëvizjes në 
zgjedhjet e 6 tetorit. 12.6, Dita e
Çlirimit të Kosovës. 12.6, dita e
themelimit të Lëvizjes", është
theksuar në njoftimin e kësaj
lëvizje të publikuar në rrjetin
social "Facebook". 
Ndërsa Aleanca për Ardhmërinë
e Kosovës (AAK) pas hedhjes së
shortit nëpërmjet një postimi në
"Facebook" ka vlerësuar se 119-
shi është numër për 100 për qind
shtet. "119, për 100 % shtet".  
Ndërkaq koalicioni NISMA-AKR-
PD e ka quajtur fitues numrin 122
me të cilin do të garojë në zgjed-
hjet e 6 tetorit. "Edhe zyrtarisht
koalicioni fitues NISMA-AKR-PD
në zgjedhjet e 6 tetorit do ta ketë

numrin 122", është thënë në 
njoftimin e kësaj partie në
"Facebook".
Kryetarja e KQZ-së, Valdete Daka,
ka ftuar subjektet politike garuese
që ta respektojnë Kushtetutën e
Republikës së Kosovës dhe rregul-
lat e KQZ-së në këto zgjedhje. Ajo
ka paralajmëruar se personat që
dyshohen se kanë kryer vepra
penale dhe kanë bërë shkelje
zgjedhore nuk do të përfshihen në
administratën zgjedhore. Daka ka
thënë se vetëm në këtë mënyrë,
duke u angazhuar të gjithë, do të
arrihet qëllimi që zgjedhjet ta
gëzojnë besimin e të gjithëve.
Ndërsa drejtori ekzekutiv i
Institutit Demokratik të Kosovës
(KDI) dhe drejtuesi i koalicionit të
organizatave joqeveritare
Demokracia në Veprim (DnV),
Ismet Kryeziu, ka mirëpritur
vendimin e KQZ-së që në 
zgjedhjet e 6 tetorit numrat e
partive politike të jenë nga 111 e
më lart në mënyrë që mos të 
korrespondojnë me numrat e 
kandidatëve për deputetë sikurse
në zgjedhjet e kaluara. Ai ka thënë
se ky vendim shmang votat e
pavlefshme dhe krijon mundësi
që secila votë të vlejë në mënyrë të
barabartë. Po ashtu, Kryeziu ka
kërkuar nga anëtarët e KQZ-së që
ta shtyjnë përpara modelin e 
dizajnit të fletëvotimit të
propozuar nga ana e KDI-ja dhe
DnV-ja. "Vendimi që subjektet
politike të renditen me numra nga
111 është në frymën e përkushtimit
të KQZ-së që t'i marrë seriozisht
rekomandimet e KDI/DnV, për t'i
shmangur votat e pavlefshme dhe
të krijohet mundësi që secila votë

të vlejë në mënyrë të barabartë.
Inkurajojmë anëtarët e KQZ-së
që, gjithashtu, ta shtyjnë përpara
modelin e dizajnit të fletëvotimit
të propozuar nga ana e
KDI/DnV, përmes të cilit, në

bazë të testimeve që janë 
bërë, mund të ndikojë në
përgjysmimin e numrit të
fletëvotimeve të pavlefshme", ka
shkruar Kryeziu në llogarinë e
vet në "Facebook".

Komisioni Qendror i Zgjedhjeve (KQZ) ka tërhequr shortin për renditjen e subjekteve 
politike në fletëvotim për zgjedhjet e parakohshme parlamentare të 6 tetorit

Numrat ‘fatlumë’ 
të partive politike 

në zgjedhjet e 6 tetorit

RENDITJA E PARTIVE POLITIKE 
NË FLETËVOTIM

111 - Partia Liberale Egjiptiane (PLE)
112 - Partia Demokratike e Kosovës (PDK)
113 - Partia e Ashkalinjëve për Integrim (PAI) 
114 - Stranka Demokratske Akcije (SDA)
115 - Partija Kosovskih SRBA (PKS)
116 - Partia Demokratike e Ashkanlive të Kosovës (PDAK)
117 - Pokret Za Gora (PG)
118 - Nova Demokratska Stranka (NDS)
119 - AAK?PSD Koalicioni 100% Kosovë
120 - Sloboda
121 - Samostalna Liberalna Stranka (SLS)
122 - Nisma Socialdemokrate - Aleanca Kosova e Re - Partia
e Drejtësisë 
123 - Jedinstvena Goranska Partija (JGP)
124 - Koalicija VAKAT
125 - Fjala
126 - Lëvizja Vetëvendosje (LV)
127 - Kosova Demokratik Turk Partisi (KDTP)
128 - Partia Rome e Bashkuar e Kosovës (PREBK)
129 - Partia Euroatlantike e Kosovës (PEK)
130 - Kosovaki Nevi Romani Partia (KNRP)
131 - Iniciativa e Re Demokratike e Kosovës (IRDK)
132 - Esmir Kasi
133 - Graoanska Inicijativa Gore (GIG)
134 - Lidhja Demokratike e Kosovës (LDK) 
135 - Srpska Lista

Në zgjedhjet parlamentare të 6 tetorit PDK-ja do ta
ketë numrin 112, LDK-ja 134, LV-ja 126, AAK-PSD
119 dhe Nisma-AKR-PD 122. Tërheqja e shortit për
renditjen e subjekteve politike në fletëvotim është
bërë të martën nga Komisioni Qendror i Zgjedhjeve
(KQZ). Për dallim nga e kaluara, KQZ-ja kësaj
radhe ka vendosur që numrat e subjekteve politike
të mos korrespondojnë me numrat e kandidatëve
për deputetë sikurse që ka ndodhur më herët.
Zyrtarët e partive politike i kanë komentuar në
mënyra të ndryshme numrat e partive përkatëse
duke besuar se këta numra do t'u sjellin fat më 6
tetor. Kryetarja e KQZ-së, Valdete Daka, ka ftuar
subjektet politike garuese që ta respektojnë
Kushtetutën e Republikës së Kosovës dhe rregullat
e KQZ-së në këto zgjedhje

SKENDERAJ, 117 SHTATOR (ER) -
Kryetari i Komunës së
Skenderajt, Bekim Jashari, ka
pritur në takim ambasadoren e

Suedisë, Karin Hernmarck
Ahliny, me të cilën ka biseduar
për temat e nivelit lokal.
Kryetari Jashari ambasadoren e

shtetit suedez në vendin tonë e
ka njoftuar me të arriturat e
komunës, punët që janë duke u
zhvilluar si dhe sfidat me të cilat

përballet kjo komunë, por edhe
si shtet i ri. Jashari ka thënë se
Kosova ka nevojë për një zhvillim
më të hovshëm ekonomik.

Jashari pret në takim ambasadoren e Suedisë, flasin për temat e nivelit lokal

Qendresa RRAMA

PRISHTINË, 117 SHTATOR - I ranguar
si institucioni më i mirë jopublik
në ranglistën e universiteteve
Webometrics, në të gjitha trojet
shqiptare, me numrin më të
madh të studentëve dhe
mësimdhënësve, me një infra-
strukturë mbresëlënëse e cila flet
për investimet e vazhdueshme
që janë bërë për pothuaj dy
dekada të funksionimit, Kolegji
AAB edhe një herë dëshmon se
është lider i arsimit të lartë në
vend dhe rajon. 
Të gjitha statistikat dhe trendët e

regjistrimit të studentëve të rinj
në arsimin jopublik nëpër 
gjenerata e kanë nxjerrë Kolegjin
AAB si zgjedhjen e parë të
maturantëve në Republikën e
Kosovës.  AAB vazhdon të jetë
synim dhe ëndërr edhe e çdo
maturanti nga trojet jashtë
Kosovës, përfshirë Luginën e
Preshevës, Maqedoninë e Veriut,
Shqipërinë e Malin e Zi, numri i
të cilëve rritet për çdo vit.
Me mbi 40 programe bachelor
dhe master, të akredituara nga
Agjencia e Akreditimit të
Kosovës, diplomat e të cilave
janë njohur dhe vazhdojnë të 
njihen edhe në shumë vende të

BE-së e në ShBA, AAB pa dyshim
bën diferencë në këtë fushë.
"Janë edhe shumë arsye 
madhore të cilat e bëjnë AAB-në
më të pëlqyerin: programet
moderne të studimit, standardet
më të larta të studimit; 
stafi i shkëlqyer akademik;
infrastruktura dhe teknologjia
më bashkëkohore; shpërblimet
dhe bursat për studentët e 
dalluar; mundësitë më të mira të
praktikave të organizuara nga
Qendra e Zhvillimit të Karrierës;
bashkëpunimi intensiv
ndërkombëtar, jeta e pasur dhe
cilësore sociale, aktivitetet e
shumta kulturore, artistike dhe

sportive e shumë arsye dhe gjet-
je të tjera origjinale", është thënë
në njoftimin e Kolegjit AAB.
Në këtë njoftim është theksuar se
"potenciali, talenti dhe shtytja
ekzistojnë në çdo cep të botës.
Por jo gjithmonë edhe
mundësitë. Kjo është arsyeja pse
Kolegji AAB ka vendosur që
rrugën deri te qëllimi ta bëjë të

mundur për secilin". 
Përmes Programit të Bursave
Kolegji AAB ka vendosur që për
të gjithë maturantët e interesuar
për studime universitare në
afatin e dytë të regjistrimeve të
ofrojë 100 bursa të plota studimi
për një vit akademik të cilat
kapin shumën e mbi 100 mijë
eurove.

Kolegji AAB ndan 100 bursa në vlerë 
mbi 100 mijë euro për studentët e rinj

PRISHTINË, 117 SHTATOR (ER) -
Ambasador i Britanisë së
Madhe në Republikën e
Kosovës, Nicholas Abbott, ka
vizituar Qendrën e Trajnimit
për Kërkim Shpëtim në 
kazermën "Evropianët e Rijnë"
në Pomozatin, me ç'rast u
mirëprit nga shefi i Shtabit i
Regjimentit të Mbrojtjes Civile
(RMC), nënkolonel Shpend
Zogaj, i cili e njoftoi atë me të
arriturat e përgjithshme të këtij
regjimenti si dhe vizionin për të
ardhmen. 
Ambasadori Abbott gjatë kësaj
vizite ka takuar studentët
pjesëmarrës të trajnimit
"Menaxhimi i Rrezikut nga
Trauma" (TRiM) si dhe ka 
vizituar objektet e QTKSh-së:
kornizën e helikopterit;
vagonët e trenit; ndërtesat e

shembura dhe gjysmë të 
shembura; zonën e përplasjes
masive të trafikut dhe kullën e
lartë të ushtrimeve.
Ambasadori i Britanisë së
Madhe, Nicholas Abbott, gjatë
vizitës së tij nga shefi i qendrës
së trajnimit u informua rreth
planeve për ndërtimin e 
infrastrukturës së QTKSh-së
për ta bërë një qendër të 
kompletuar për trajnime të
kërkim-shpëtimit, jo vetëm për
pjesëtarët e FSK-së, por edhe të
rajonit dhe më gjerë.
Abbott ka vlerësuar QTKSh-në
për gjithçka që ka arritur deri
më tash, veçanërisht për
vizionin e saj për të ardhmen.
Gjithashtu, ka premtuar
vazhdimin e mbështetjes së
Mbretërisë së Bashkuar për
FSK-në dhe QTKSh-në.

Ambasadori i Britanisë vizitoi Qendrën e
Trajnimit për Kërkim Shpëtim të FSK-së

Kush mund të aplikojë në këtë program?

Në Programin e Bursave mund të aplikojnë të gjithë maturantët të
cilët kanë mbaruar me sukses testin e maturës dhe nuk kanë ven-
dosur ende se ku do të studiojnë. Kjo është një mundësi e artë
sepse Kolegji AAB ofron bursa në 17 programe studimore në
nivelin bachelor. 
Programet studimore në të cilat ofrohen bursa në këtë afat të
regjistrimit janë:
Administratë Publike (10 bursa)
Arkitekturë (3 bursa)
Ekonomi-Banka, Financa dhe Kontabilitet (6 bursa)
Ekonomi-Marketing dhe Administrim Biznesi (6 bursa)
Ekonomi-Menaxhment dhe Informatikë (6 bursa)
Gjuhë Angleze (5 bursa)
Juridik (10 bursa)
Komunikim Masiv - Gazetari (5 bursa)
Komunikim Masiv - Produksion (5 bursa)
Koreografi (5 bursa)
Kulturë Fizike dhe Sport (5 bursa)
Muzikologji (5 bursa)
Përkujdesja dhe Mirëqenia e Fëmijëve (13 bursa)
Pikturë dhe Arte Vizuale (5 bursa)
Radiologji (3 bursa)
Siguri Kibernetike (5 bursa)
Shkenca Kompjuterike (3 bursa).
Afati i aplikimit për Programin e Bursave në afatin e dytë në
Kolegjin AAB është i hapur nga data 16 shtator - 22 shtator 2019
(ora 24.00).

Përmes Programit të Bursave Kolegji AAB ka vendosur që për të gjithë 
maturantët e interesuar për studime universitare në afatin e dytë të
regjistrimeve të ofrojë 100 bursa të plota studimi për një vit akademik 
të cilat kapin shumën e mbi 100 mijë eurove

PRISHTINË, 117 SHTATOR (ER) - Heroi
i kombit Xhavit Haziri është një
nga themeluesit e Ushtrisë 
Çlirimtare të Kosovës (UÇK) dhe
ata që e rrëmbyen do të japin
përgjegjësi. Kështu ka thënë
Kadri Veseli të martën në një
akademi përkujtimore ku u 
kujtua dhe nderua jeta dhe vepra
e heroit Xhavit Haziri i cili u zhduk
21 vjet më parë. Veseli ka thënë se
Xhavit Haziri me shokët e vet që
kanë rënë në altarin e lirisë ka
rrëzuar një ndër perandoritë më
të mëdha ushtarake në Evropë.
Kryeparlamentari në largim,
Kadri Veseli, ka thënë se Xhavit
Haziri asnjëherë nuk do të jetë i
harruar. 
Në emër të familjes Haziri të
pranishmëve iu drejtua djali i
heroit, Çlirim Haziri, i cili ka
shprehur falënderime ndaj
kryetarit të Komunës së Obiliqit,
Xhafer Gashi, dhe skulptorit Ylber
Krasniqi për ngritjen e shtatores
së të atit, heroit Xhavit Haziri. "Të

flas për babanë këtu para jush
nuk mendoj se më takon mua,
sepse të gjithë këtu në këtë sallë e
keni njohur më shumë se unë.
Unë sot do të flas për një njeri që
e njoh më mirë se ju të gjithë në
këtë sallë. Ajo është një heroinë
për mua, ajo është nëna ime. Dua
ta falënderoj sot nënën time që
me mund e sakrificë na rriti mua
dhe vëllanë tim Shqipërimin dhe
asnjëherë nuk u dorëzua, nuk u
lodh me ne. Asnjë dëshmor, asnjë
hero i kombit nuk do të ishin ata
që ishin po mos të kishin përkrah
vetes nëna e gra si nëna ime
këtu", u shpreh ai.
Një historik të jetës dhe veprës të
heroit Xhavit Haziri paraqiti 
profesor Ibrahim Gashi, i cili tha
se Haziri ishte një nga veprimtarët
më të dëshmuar të UÇK-së.
Xhavit Haziri lindi më 3 shtator
1960 në Druar të Vushtrrisë. Ai
nga presidenti i Republikës së
Kosovës është nderuar me
urdhrin "Hero i Kosovës".

Përkujtohet heroi i kombit Xhavit Haziri

Faton DDËRMAKU

PRISHTINË, 117 SHTATOR - Ministri
në largim i Shëndetësisë, Uran
Ismaili, ka thënë se avancimi i
aparaturave dhe metodave
mjekësore në shëndetësi po
ecën me hapa të mëdhenj.
Sipas tij, tani edhe Kosova ka
nisur të zë hapin me këto 
shërbime. Këto komente
Ismaili i ka bërë të martën me
rastin e përurimit të pesë
laparaskopëve të rinj në vlerë
350 mijë euro të blerë 
për nevoja të QKUK-së dhe 
spitaleve të përgjithshme.
Ministri Ismaili ka treguar se e
gjithë kjo po bëhet e mundur
falë luftës kundër korrupsionit
dhe riorientimit të fondeve.
"Duke luftuar korrupsionin po

arrijmë që të bëjmë gjëra të
mira në shëndetësi. Sot po
përurojmë pajisjet e reja të

cilat do ta rrisin cilësinë dhe
sigurinë e shërbimeve mjekë-
sore në Kosovë. Ky modernizim

i shërbimeve mjekësore do të
shkojë në të mirë të pacientit
dhe profesionistëve shëndetë-
sorë", ka deklaruar ai. 
Ndërsa drejtori ekzekutiv i
ShSKUK-së, Basri Sejdiu, ka
thënë se këto nuk janë vetëm
pajisje, por një funksionalizim
i shumë shërbimeve në shën-
detësinë kosovare. "Në
vazhdën e modernizimit të
institucioneve tona publike kjo
aparaturë tashmë edhe është
montuar, një në kirurgji
abdominale dhe një në
urologji. Ky mjet na ndihmon
që t'u ikim intervenimeve
klasike në kirurgji, me prerje të
mëdha. Pra, këto nuk mund t'i
shohim vetëm si pajisje, por si
funksionalizim i shërbimeve
shumë të rëndësishme në
shëndetësinë kosovare.

ShSKUK-ja ka pasur vetëm një
laparaskop të stërvjetëruar i
cili ka pasur përdorim të 
limituar", është shprehur ai. 
Laparaskopët e blerë për 
nevoja të ShSKUK-së janë: dy
për Kirurgjinë Abdominale, një
për Gjinekologjinë, një për
Urologjinë dhe një për Spitalin
e Përgjithshëm të Gjakovës. 
Laparaskopi është një pajisje
për intervenime kirurgjike me
prerje minimale.  Avantazhet e
këtyre ndërhyrjeve janë të
mëdha: zvogëlon shumë
hemorragjinë (gjakderdhjen),
shkurton kohën e qëndrimit në
spital nga një javë apo më
shumë në 24 orë. Intervenimi
me laparaskop zvogëlon 
dhimbjen, shkurton kohën e
rehabilimit, shkurton rrezikun
e infeksioneve etj.

Përurohen pajisjet e reja të 
laparaskopisë në ShSKUK

Qendresa RRAMA

PRISHTINË, 117 SHTATOR - Drejtoria
e Inspeksionit në Komunën e
Prishtinës do t'i dënojë të gjitha
subjektet politike të cilat do të
shpërndajnë fletushka për të
bërë fushatë zgjedhore. Ky
aksion do të nisë nga dita e
mërkurë, ndërkaq shuma e
dënimit për një fletushkë do të
jetë 90 euro për secilin lokacion
që do të gjendet. Drejtori i
Drejtorisë së Inspeksionit në
Komunën e Prishtinës, Adonis

Tahiri, ka bërë me dije që kjo
drejtori ka pranuar një varg
ankesash nga qytetarët për
shpërndarje të fletushkave të
subjekteve politike nëpër
objektet kolektive. 
Ai ka thënë se shpërndarja e fle-
tushkave nëpër makina, shtëpi,
hyrje kolektive e gjetiu është e
ndaluar dhe cilësohet si ndotje
e mjedisit. "Subjektet që tash-
më e kanë bërë këtë veprim
obligohen që t'i pastrojnë të
gjitha lokacionet. Në të
kundërtën, nga 18 shtatori,
kudo që hasim në fletushka të

tilla, do ta zbatojmë Udhëzimin
Administrativ për Gjobat
Mandatore, njësoj sikur për 
fletushkat e bizneseve. Pra, nga
90 euro gjobë për secilin
lokacion (veturë, shtëpi, kat
banese)", ka thënë Tahiri. Ai ka
pohuar se ekipet e Inspeksionit,
në bashkëpunim me qytetarët e
Prishtinës, do të angazhohen
maksimalisht për mjedis sa më
të pastër edhe gjatë fushatës.
"Nuk do të ketë tolerime për
askënd, as për subjektin që unë
i përkas, nëse e bën të njëjtën
shkelje", ka thënë Tahiri.

Komuna e Prishtinës do t'i dënojë partitë
që shpërndajnë fletushka zgjedhore

PRISHTINË, 117 SHTATOR -
Krahasuar tremujorin e dytë të
2019-s me tremujorin e njëjtë të
vitit paraprak, ka rënie të 
industrisë nxjerrëse. Kështu
thuhet në raportin "Statistikat
Afatshkurtra të Industrisë,
tremujori i dytë 2019", prezantuar
nga Agjencia e Statistikave të
Kosovës (ASK). Sipas ASK-së, ka
rritje në industri përpunuese
me 7.41 për qind dhe furnizim
me ujë, veprimtari të menaxhimit
dhe trajtim të mbeturinave me
1.86 për qind. "Rënie kishte në
industrinë nxjerrëse me 3.07 për
qind dhe te furnizimi me 
rrymë, gaz, avull dhe ajër të
kondicionuar me 6.25 për qind.
Ndërkaq, krahasuar tremujorin

e dytë 2019 me tremujorin e
parë 2019, kishte rritje te 
furnizimi me ujë, veprimtari të
menaxhimit dhe trajtim të mbe-
turinave për 10.37 për qind dhe
sektori i industrisë nxjerrëse për
6.08 për qind. Ndërsa rënie
kishte në sektorin e: furnizimit
me rrymë, gaz, avull dhe ajër te
kondicionuar për 23.14 për qind
dhe e industrisë përpunuese me
4.63 për qind", thuhet në këtë
raport.
ASK-ja ka publikuar statistikat
afatshkurtra të industrisë, duke
paraqitur indeksin e vëllimit
industrial për tremujorin e dytë
të këtij viti.  Në raport theksohet
se ka rritje në sektorët e 
industrisë përpunuese dhe
furnizim me ujë, veprimtari të
menaxhimit dhe trajtim të mbe-
turinave dhe rënie në industrinë

nxjerrëse dhe të furnizimi me
rrymë, gaz, avull dhe ajër të
kondicionuar. Sipas ASK-së, kjo
anketë, me të dhënat që ofron,
synon ta paraqesë ecurinë në
industri nxjerrëse, përpunuese,
furnizim me rrymë, gaz, avull
dhe ajër të kondicionuar dhe
furnizim me ujë, veprimtari të
menaxhimit dhe trajtimit të
mbeturinave në periudha
tremujore, nëpërmjet të cilave
kuptohet zhvillimi i ciklit në
industri. "Krahasuar TM2 2019

me tremujorin e njëjtë të vitit
paraprak (TM2 2018), ka rritje
në sektorët: industri për-
punuese (C) me 7.41 për qind
dhe furnizim me ujë, veprimtari
të menaxhimit dhe trajtim të
mbeturinave (E) me 1.86 për
qind. Kurse, rënie kishte në
industrinë nxjerrëse (B) me (-
3.07 për qind) dhe te furnizimi
me rrymë, gaz, avull dhe ajër të
kondicionuar (D) me (-6.25 për
qind). Ndërkaq, krahasuar
tremujorin e dytë (TM2) 2019

me tremujorin e parë (TM1)
2019, kishte rritje te: furnizimi
me ujë, veprimtari të menaxhimit
dhe trajtim të mbeturinave (E)
për 10.37 për qind; dhe sektori i
industrisë nxjerrëse (B) për 6.08
për qind", thuhet në raportin e
ASK-së. 
Sipas këtij raporti, rënie kishte
në sektorin e furnizimit me
rrymë, gaz, avull dhe ajër 
të kondicionuar për -23.14 
për qind dhe e industrisë 
përpunuese me -4.63 për qind.

Bie industria nxjerrëse

PRISHTINË, 117 SHTATOR (ER) -
Ministri në detyrë i Zhvillimit
Ekonomik, Valdrin Lluka, të
martën ishte pjesë e konfer-
encës katërditore Java për
Zhvillim të Qëndrueshëm të
Kosovës, e cila organizohet në
bashkëpunim me Komisionin
Evropian, Qeverinë Gjermane,
Balkan Green Foundation dhe
INDEP, ku qëllimi kryesor është
të afrojë ekspertë nga fusha e
energjisë dhe ambientit për të
diskutuar për të ardhmen e ven-
dit në këto fusha.
Gjatë fjalimit hyrës ministri
Lluka ka pohuar se Kosova ka
potencial të jashtëzakonshëm
për energji të ripërtëritshme. Ai
ka bërë me dije se vitin e
ardhshëm priten të jepen mbi
200 MW energji solare përmes
dy platformave të ndara. 
Lluka, gjithashtu, ka theksuar

se, përveç mundësisë për
gjenerim komercial të energjisë
elektrike, potenciali është edhe
më i madh tek gjenerimi për
vetëkonsum si për shtëpi, po
ashtu edhe për biznese.
"Qytetarët nuk janë më kon-
sumues, por burim i energjisë.
Çdo çati e shtëpive paraqet
potencial të jashtëzakonshëm
për të gjeneruar energji elek-
trike për vetkonsum. Sot legjis-
lacioni kosovar e përkrah
mundësinë e deponimit të
tepricës energjetike në rrjetin e
distribuimit për ta përdorur atë
kurdo që qytetari ka nevojë", ka
thënë Lluka gjatë konferencës.
Ai ka shtuar se e njëjta vlen edhe
për bizneset që operojnë në
Kosovë por, fatkeqësisht, ende
nuk kanë gjetur përkrahjen e
duhur nga rregullatori i
energjisë në Kosovë. 

Në këtë konferencë i pranishëm
ishte edhe ambasadori i
Gjermanisë, Christian Heldt, i
cili ka folur për rëndësinë e
energjisë së ripërtëritshme dhe
ndikimin e saj në vendet e punës
dhe ambientin ku jetojmë. 
Burim Ejupi, drejtor ekzekutiv

në INDEP, ka thënë se i vjen
mirë që Qeveria e Kosovës po
reflekton në trendët e rinj të
energjisë së ripërtëritshme. 
Java për Zhvillim të
Qëndrueshëm të Kosovës është
konferencë vjetore që organizo-
het në bashkëpunim me

Komisionin Evropian, Qeverinë
Gjermane, Balkan Green
Foundation dhe INDEP, ku qëlli-
mi kryesor është të afrojë
ekspertë nga fusha e energjisë
dhe ambientit për të diskutuar
të ardhmen e vendit në këto
fusha.

Lluka: Qytetarët nuk janë më konsumues,
por burim i energjisë

Sipas Agjencisë së Statistikave të Kosovës,
krahasuar tremujorin e dytë të vitit 2019 me
tremujorin e njëjtë të vitit paraprak, ka rënie
të industrisë nxjerrëse. Po sipas ASK-së, në
tremujorin e dytë të këtij viti karshi vitit
paraprak rënie kishte edhe në sektorin e
furnizimit me rrymë, gaz, avull dhe ajër të
kondicionuar për -23.14 për qind dhe e
industrisë përpunuese me -4.63 për qind

"Qytetarët nuk janë më konsumues, por
burim i energjisë. Çdo çati e shtëpive
paraqet potencial të jashtëzakonshëm për
të gjeneruar energji elektrike për vetkonsum.
Sot legjislacioni kosovar e përkrah 
mundësinë e deponimit të tepricës
energjetike në rrjetin e distribuimit për ta
përdorur atë kurdo që qytetari ka nevojë",
ka thënë Lluka gjatë konferencës

PRISHTINË, 117 SHTATOR (ER) -
Drejtori i përgjithshëm i
Doganës së Kosovës, Bahri
Berisha, ka pritur në takim
ambasadorin e Republikës së
Shqipërisë, Qemal  Minxhozin.
Gjatë takimit u diskutuan
raportet tregtare në mes të dy
vendeve tona, me theks të

veçantë përparimin tregtar
dhe përmirësimin e bilancit
tregtar në mes të Kosovës dhe
Shqipërisë. 
Rritja e shkëmbimeve tregtare
në mes të dy vendeve tona tre-
gon qartazi se nuk ka barriera
në tregti, krahasimi me vitin e
kaluar tregon që Kosova ka rrit-

ur eksportet drejt Shqipërisë
me 7 për qind më shumë,
kurse Shqipëria me rreth 20
për qind. 
Ky lloj bashkëpunimi duhet
gjithsesi të thellohet ashtu që
të vazhdojë kjo rritje e trendit
të eksportit dhe importit në
mes të dy vendeve.

Kosova kka rrritur eeksportet ddrejt SShqipërisë mme 77 ppër qqind

Albulena SS. MMAVRAJ

PRISHTINË, 117 SHTATOR - Agjencia e
Statistikave e Kosovës (ASK) ka
publikuar rezultatet e Anketës së
Fuqisë Punëtore (AFP) për
tremujorin e dytë (TM2) 2019.
Anketa ka pasur shtrirje në 449
qarqe regjistruese në tërë terri-
torin e vendit, ku janë anketuar 3
917 ekonomi familjare, të përzg-
jedhura sipas metodës së rastit

nga korniza e Regjistrimit të
Popullsisë, Ekonomive Familjare
dhe Banesave të vitit 2011. "Ky
publikim përmban të dhëna të
detajuara mbi punësimin dhe
papunësinë sipas moshës, gjin-
isë, statusit të punësimit,
aktiviteteve ekonomike, profe-
sioneve dhe çështjeve të tjera të
ngjashme, që kanë të bëjnë me
tregun e punës. Sipas rezultateve
të dala nga ky publikim, dy të
tretat e popullsisë në Kosovë

janë popullsi në moshë pune.
Në popullsinë e moshës së
punës përfshihen moshat 15-64
vjeçare", thuhet në njoftimin e
ASK-së. Sipas ASK-së, në kuadër
të popullsisë në moshë të punës,
shkalla e pjesëmarrjes në fuqinë
punëtore është 39.9 për qind.
"Sipas rezultateve të AFP-së, në
TM2-2019 shkalla e papunësisë
është 25.3 për qind. Papunësia
më e theksuar është te femrat
me 32.7 për qind, krahasuar me

meshkujt 22.8 për qind. Shkalla
më e theksuar e papunësisë
është te grupmoshat 15-24-
vjeçare me 49.1 për qind. Sipas
rezultateve të AFP-së, në TM2
2019 fuqia joaktive është mjaft e
lartë me 60.1 për qind, me fokus
të veçantë te femrat me 79.6 për
qind, krahasuar me meshkujt
40.6 për qind. Për realizimin e
AFP-së, TM2 2019, metodologjia
dhe standardet e aplikuara nga
ana e ASK-së janë të harmo-
nizuara me rekomandimet e
Eurostatit", thuhet në njoftimin
e ASK-së.
Sipas këtij njoftimi, shkalla e
punësimit në Anketën e Fuqisë
Punëtore (AFP), për tremujorin e
dytë (TM2) 2019 është 29.8 për
qind. "Punësimi më i lartë është
te meshkujt 45.9 për qind, ndër-
sa punësimi te femrat është 13.7
për qind. Femrat janë të punë-

suara, kryesisht në sektorët e
arsimit, tregtisë dhe kujdesit
shëndetësor me 51.6 për qind të
tyre. Ndërsa meshkujt janë krye-
sisht të punësuar në sektorët e
tregtisë, ndërtimtarisë dhe prod-
himit me 48.9 për qind. Sektorët
ekonomikë, që prijnë me
punësim, vazhdojnë të jenë:
tregtia me 17.9 për qind; ndër-
timtaria me 13.4 për qind, prod-
himi me 12.4 për qind, si dhe
arsimi me 9.7 për qind. Ndërsa
sektorët e tjerë marrin pjesë me
përqindje më të vogël në
punësim", është thënë në këtë
njoftim të ASK-së. 
Ndërkaq sa iu përket të punë-
suarve me kontrata, del se 38.4
për qind e personave të punë-
suar kanë kontratë të përher-
shme në punën e tyre kryesore,
ndërkohë që 61.6 për qind kanë
kontratë të përkohshme.

ASK-ja: Papunësia 
më e theksuar është te femrat, 

32.7 për qind
Agjencia e Statistikave e Kosovës (ASK) ka publikuar rezultatet e
Anketës së Fuqisë Punëtore (AFP) për tremujorin e dytë (TM2) 2019.
Anketa ka pasur shtrirje në 449 qarqe regjistruese në tërë territorin e
vendit, ku janë anketuar 3 917 ekonomi familjare. Sipas rezultateve të
AFP-së, në TM2-2019 shkalla e papunësisë është 25.3 për qind.
Papunësia më e theksuar është te femrat me 32.7 për qind, krahasuar
me meshkujt 22.8 për qind

PRISHTINË, 117 SHTATOR (ER) -
Instituti Demokratik i Kosovës
(KDI) ka prezantuar katalogun e
çështjeve për Komunën e
Graçanicës, që përfshinë prob-
lemet me të cilat përballen qyte-
tarët dhe bën prioritizimin e
disa çështjeve esenciale që
duhet të përfshihen në plani-
fikimet buxhetore të komunave
për vitin 2020. "Si rrjedhojë e një
hulumtimi në terren, në këtë
komunë janë identifikuar prob-
leme në infrastrukturën rrugore,
rrjetin e kanalizimit, furnizimin
me ujë të pijes, transportin pub-
lik, menaxhimin e mbeturinave

dhe deponitë ilegale dhe ndot-
jen e lumit Graçanka", është
thënë në komunikatën e KDI-së.
Sipas KDI-së, kjo komunë ka
probleme të mëdha me sistem
të menaxhimit të mbeturinave
dhe deponimeve ilegale.
"Aktualisht në territorin e
Komunës së Graçanicës ekzisto-
jnë tri pika kur është fjala për
deponitë ilegale, me mbeturina
organike edhe inorganike
(mbetje ndërtimore). Fshatrat të
cilët kanë deponi ilegale janë:
Uglar, Preocë, Lapna Sellë.
Komuna e Graçanicës përballet
edhe me probleme të ujësjel-

lësit. Në fshatrat si Batush
(pjesërisht), Skullan, Radevë dhe
Lepi furnizimi me ujë të pijes
bëhet përmes puseve private",
është theksuar në këtë komu-
nikatë. 
Katalogu i çështjeve është real-
izuar gjatë periudhës prill-qer-
shor 2019. Përgjatë kësaj periud-
he kohore janë vizituar gjithsej
275 vendbanime (fshatra/lagje).
Qëllimi i këtij katalogu është që
ta rrisë vetëdijen qytetare dhe
institucionale për rëndësinë e
pjesëmarrjes së qytetarëve në
konsultime publike me zyrtarët
komunalë.

Çështja ee ddeponive iilegale, pproblem pprimar ii KKomunës ssë GGraçanicës

SUHAREKË, 117 SHTATOR (ER) -
Familjes së dëshmorit Xhavit
Sylaj i është ndarë një banesë
nga Komuna e Suharekës.
Lajmin e ka bërë me dije
kryetari i kësaj komune, Bali
Muharremaj, nëpërmjet një
shkrimi në llogarinë e vet në
"Facebook". Ai ka thënë se

komuna do të ndajë edhe në
vazhdim banesa të tjera derisa
të zgjidhet plotësisht çështja e
banimit për familjet e dësh-
morëve. "Familjes së dësh-
morit Xhavit Sylaj sot iu nda
një banesë. Bashkëshortja dhe
djali i tij Jahiri sot kanë pranuar
çelësat e banesës. Komuna do

të ndajë edhe në vazhdim
banesa të tjera derisa të zgjid-
het plotësisht çështja e banim-
it për familjet e dëshmorëve.
Kujdesi nga institucionet do të
vazhdojë si obligim dhe
respekt ndaj atyre që dhanë
për lirinë e vendit", ka shkruar
Muharremaj.

Familja ee ddëshmorit XXhavit SSylaj bbëhet mme bbanesë

GJILAN, 117 SHTATOR (ER) -
Institucionet komunale të
Gjilanit, të cilave u kanë prirë
nënkryetari Arbër Ismajlin dhe
kryesuesja e Kuvendit Komunal,
Shpresa Kurteshi-Emini, 
me homazhe te varrezat e 
dëshmorëve kanë shënuar 
20-vjetorin e rivarrimit të 
dëshmorëve. 
Kryesuesja e Kuvendit Komunal,
Shpresa Kurteshi-Emini, ka
deklaruar se dëshmorët janë 

flijuar që ne sot ta gëzojmë lirinë
dhe pavarësinë e vendit. "Ne si
komunë kemi qenë vazhdimisht
mirënjohës për veprën heroike
të dëshmorëve, heronjve e 
martirëve të kombit. Ata u 
flijuan që ne sot ta gëzojmë lirinë
dhe pavarësinë e vendit. Ne do
të vazhdojmë t'i nderojmë
dëshmorët dhe do të punojmë
që amanetin e tyre ta çojmë në
vend që të jetojmë të bashkuar",
ka thënë Kurteshi-Emini.

Gjilani shënon 20-vjetorin e rivarrimit 
të dëshmorëve

MALISHEVË, 117 SHTATOR (ER) - Në
ambientet e njësisë së kom-
panisë për menaxhimin e mbe-
turinave "Ekoregjoini" në
Malishevë të martën në mënyrë
solemne u është vazhduar kon-
trata e punës edhe për gjashtë
muaj 45 punëtorëve të cilët janë
të angazhuar për mirëmbajtjen e
ambientit në territorin e kësaj
komune. 
Në këtë ceremoni ishte i pran-
ishëm edhe kryetari i Komunës
së Malishevës, Ragip Begaj, drej-
tori i Drejtorisë së Shërbimeve
Publike, Milazim Morina,
përgjegjësi i njësisë së
"Ekoregjionit", Sejdi Paçarizi
dhe zyrtarë të tjerë përgjegjës të
kompanisë. Me këtë rast, Begaj
ka thënë se mirëmbajtja e ambi-
entit ka rëndësi jetike për qyte-
tarët e Malishevës. "Mirëmbajtja
dhe pastrimi i ambientit është

jetë për të gjithë banorët, pra
puna që ju bëni nuk është
thjesht një vend pune për ju, por
jetë për të gjithë banorët, në të
gjitha vendbanimet e komunës

sonë. Është viti i dytë që jeni të
angazhuar dhe puna juaj ka
treguar rezultat, prandaj edhe
jemi angazhuar që t'ju vazhdo-
hen kontratat e punës në

vazhdimësi, në mënyrë që të
kemi një ambient të pastër në të
gjitha vendbanimet", ka thënë
Begaj.
Ndërsa përgjegjësi i njësisë për

menaxhimin e mbeturinave
"Ekoregjioni" në Malishevë,
Sejdi Paçarizi, ka uruar punë-
torët për kontratat e reja, duke
thënë se qëllimi i kësaj kompanie
është të ofrojë shërbime të mira
për qytetarët e kësaj komune.
"Puna e mirë që po bëni ju dhe
ne të gjithë së bashku, ka bërë që
kjo formë e angazhimit tuaj të
jetë e vazhdueshme tash e dy vjet
me radhë, ndërsa banorët e të
gjitha vendbanimeve janë të
kënaqur me punën që po bëni në
terren dhe ky është qëllimi ynë i
përbashkët, që t'ju ofrojmë shër-
bime të mira, por edhe qytetarët
të jenë të kënaqur. Ana tjetër e
mirë e gjithë kësaj pune është
edhe vetëdijesimi i qytetarëve,
që mbeturinat të mos i hedhin
në natyrë dhe kjo është arritur
falë punës së përbashkët", ka
thënë Paçarizi.

Komuna e Malishevës ua vazhdon kontratat
punëtorëve të mirëmbajtjes

GJAKOVË, 117 SHTATOR (ER) - Të
martën është mbajtur takimi i
radhës i Komitetit për Politikë
dhe Financa i Komunës së
Gjakovës, në të cilin është 
diskutuar dhe është përcjell për
miratim në Kuvendin Komunal
projektbuxheti i vitit 2020 dhe
Rregullorja komunale për
tatimin në pronë. Në këtë takim,
në emër të subjektit politik
Nisma Socialdemokrate, kryetari
i degës së kësaj partie në Gjakovë,
Fazli Hoxha, ka kërkuar nga
ekzekutivi i komunës që ta rik-
thejë vendimin 01 Nr. 400-49405

të datës 25. 11. 2016 mbi kom-
pensimin e shpenzimeve
funerale për qytetarët e
Komunës së Gjakovës, të
revokuar nga KK në mbledhjen e
tretë të kësaj legjislature, më
datën 23. 02. 2018. "Ju rikujtoj se
vendimi për revokim ishte marrë
me arsyetimin që komuna kishte
trashëguar mbi 200 000 euro
borxhe dhe ishte e pamundur të
mbuloheshin këto shpenzime.
Konsiderojmë që pas gati dy
vjetësh udhëheqje, qeveria
komunale e Gjakovës ia ka dalë
që me sukses t'i paguajë të gjitha

borxhet e trashëguara si dhe ta
rritë buxhetin komunal duke
grumbulluar më shumë të hyra
nga qytetarët. Së këndejmi, edhe
kërkesa jonë për rikthimin e
vendimit për kompensimin e
shpenzimeve funerale për 
qytetarët është e arsyeshme.
Njëherësh kjo kërkesë është e
bazuar edhe në programin e
Nismës Socialdemokrate, që 
promovon krijimin dhe zbatimin
e politikave sociale", ka thënë
kryetari i Degës së Nismës
Socialdemokrate në Gjakovë,
Fazli Hoxha.

Nisma kkërkon nnga KKomuna ee GGjakovës qqë tt'i mmbulojë sshpenzimet ee vvarrimit

Prof. aass. ddr. SSabri
KIÇMARI

Rasti i ratifikimit të Marrëveshjes
së kufirit me Malin e Zi, e cila
ishte kundërshtuar fuqishëm
nga kryetari i AAK Ramush
Haradinaj, në kohën sa ishte në
opozitë, dhe mbështetja e tij, pas
ardhjes në pushtet, të të njëjtës
marrëveshje, dëshmon për
mungesën e konsekuencës në
politikën e jashtme të liderit të
AAK dhe kryeministrit tashmë të
dorëhequr. Ky është një shem-
bull i qartë manipulimi në poli-
tikën e jashtme. Ndryshe nga
konceptet e Putnamit, sipas të
cilit në metaforën e dy rrafsheve
mbetet e paqartë kur, kush dhe
cilin e manipuluan, në këtë rast
është e qartë se Kryeministri për
arsye pushtetore e manipuloi
opinionin publik kundër kauzës
që e kishte ngritur vet, me qëllim
që të siguronte qeverisjen në një
koalicion me PDK-në, lideri i së
cilës e kishte nënshkruar mar-
rëveshjen. Me këtë akt,
Haradinaj fitoi pikë në raport me
diplomatët e huaj të akredituar
në vendin tonë dhe diplomacinë
evropiane, si njeri që zgjidh
probleme, kurse rrezikoi të 
akuzohet nga qytetarët si
mashtrues i publikut për
interesa pushtetore. 

2.3. RRrafshi iindividual

Përpos rrafshit ndërkombëtar
dhe atij brendashoqëror, një rol
të rëndësishëm në politikën e
jashtme luan edhe rrafshi 
individual. Individi është subjekt
i rëndësishëm i krijimit dhe për-
punimit të politikës së jashtme.
Perceptimet individuale të
bartësve të institucioneve

shtetërore ndikojnë në aktet
vendimmarrëse në politikën e
jashtme, në krijimin e platformës,
qëllimit, strategjisë dhe 
instrumenteve të realizimit të
politikës së jashtme. 
Në rrafshin e aktorëve politikë në
Kosovë mund të dallojmë dy
tipa: aktorë që e vejnë primatin
mbi shquarjen individuale dhe
të tillë që e vejnë në radhë të parë
rrafshin institucional dhe vleror.
Sipas tipave dallohen edhe for-
mat e veprimit. Te tipi i parë i
aktorëve, veprimet në politikën e
jashtme shihen nga këndvështri-
mi i maksimalizimit të pushtetit
dhe përfitimit vetjak, kurse në
rastin e dytë te sjellja racionale,
edhe në rast se mund të ketë
humbje të imazhit vetjak, por
përfitime serioze nacionale. 
Këtë rrafsh analitik mund ta
konkretizojmë më tej, bazuar në
qasjen socialkonstruktiviste.
Sipas kësaj qasje, mund të 
konstatojmë se tipi i parë i
aktorëve vendimmarrës janë
aktorë të orientuar ekskluzivisht
drejt vlerave materiale, përderisa
tipi i dytë janë të tillë që u 
kushtojnë rëndësi të dorës së
parë vlerave politike (jomateriale,
ideale). Në grupin e parë, orientimi
themelor veprues është dobia,
maksimalizimi i fuqisë pushtetore
dhe forcimi i lidhjeve individuale
me rrethet vendimmarrëse
ndërkombëtare. Grupi i dytë
karakterizohet me aktorë 
politikë, që ju kushtojnë rëndësi
parimeve, etikës, normave dhe
identitetit. 
Këto dy grupe dominohen nga
dy logjika veprimi në politikën e
jashtme: i pari karakterizohet me
Logjikën e Bilancit, i dyti me
Logjikën e Argumentimit. Te
grupi i parë, pyetja themelore
është: Çfarë lloj rezultati sjell
veprimi i caktuar në politikën e
jashtme për maksimalizimin e
fuqisë dhe interesit pushtetor?
Grupi i dytë bazohet në pyetjen:
A është veprim i drejtë, racional,
etik dhe me interes për shtetin,
kombin dhe shoqërinë veprimi i
dhënë?

4. ÇÇka ëështë ee rreal-
izueshme nnë ppolitikën

tonë ttë jjashtme?

Në kontekst të këtyre 
zhvillimeve ndërkombëtare dhe
statusit të Republikës së Kosovës
në marrëdhëniet ndërkom-
bëtare, mund të shtrohet pyetja
themelore: Çka është e real-
izueshme në politikën tonë të
jashtme? Cilat qëllime dhe cilat
interesa gjejnë mbështetje të
qytetarëve të Kosovës dhe
aktorëve ndërkombëtarë? 
Në përgjigje të këtyre dy pyetjeve
do të mundohemi të analizojmë
mundësitë, interesat, qëllimet
dhe mjetet e politikës së jashtme
të Kosovës. Këndvështrimi ynë
do të jetë i orientuar drejt tri
drejtimeve themelore të veprimit,
të cilat mendojmë se janë të
rëndësisë së dorës së parë: 
njohja e Republikës së Kosovës,
pranimi i Kosovës në OKB, në BE,
NATO, UNESCO, Interpol dhe
organizata tjera ndërkombëtare
dhe negociatat me Serbinë për
normalizimin e marrëdhënieve
në mes të dy vendeve.

4.1. NNjohja ee RRepublikës
së KKosovës

Njohja e Republikës së Kosovës
është një nga sfidat më të mëdha
të politikës së jashtme të
Republikës së Kosovës. Mund të
identifikojmë dy faza të procesit
të njohjes: faza e parë përfshin
vitet 2008-2015 dhe faza e dytë,
është në vazhdim e sipër dhe
përfshin vitet 2015 e deri më
sot. 
Deri në vitin 2015 ka pasur një
rritje progresive të numrit të
njohjes. Moment kthese nega-
tive është rezultati i votimit për
pranim në UNESCO, më 9 nën-
tor 2015. Mospranimi i Kosovës
në UNESCO është përcjellë me
pasoja serioze për procesin e
njohjes. Edhe pse nga 142
vende anëtare, sa morën pjesë

në votim në Asamblenë e
Përgjithshme të UNESCO-s, 92
shtete votuan pro pranimit të
Kosovës, kurse 50 shtete votuan
kundër dhe 29 shtete abstenu-
an, Kosova nuk arriti të sig-
uronte 2/3 e nevojshme për të
fituar statusin e vendit anëtar
në UNESCO. Udhëheqja e poli-
tikës së jashtme të Kosovës nuk
i kishte bërë me kujdes llogar-
itë, se si reflektohet një dështim
i tillë në procesin e njohjes dhe
integrimit në organizata
ndërkombëtare në të ardhmen. 
Përkundër përpjekjeve të poli-
tikës së jashtme të Kosovës, për
të shpjeguar se pragu ishte
shumë afër, të gjitha mediumet
ndërkombëtare njoftuan për
"dështimin e Kosovës për t'u
pranuar." Mjaftojnë vetëm titu-
jt e medieve më të njohura
ndërkombëtare, për të pasqyru-
ar reflektimin negativ në opin-
ionin publik ndërkombëtar:
The New York Times: "Unesco
Rejects Kosovo Membership in
a Victory for Serbia"; The
Guardian: "Kosovo fails in
Unesco membership bid";
REUTERS: "Kosovo fails in bid
to gain UNESCO membership";
DIE ZEIT: "Kosovo scheitert mit
Antrag auf Aufnahme in
Unesco"; DER STANDARD:
"Bemühungen des Kosovo um
Unesco-Aufnahme gescheit-
ert"; LE MONDE: "L'adhésion
du Kosovo à l'Unesco rejetée de
justesse". Siç mund të konstato-
jmë nga titujt e mësipërm të
medieve, shprehja që dominon
në ta është "dështimi." Përmes
këtij mossuksesi, në fakt, në
opinionin publik ndërkombëtar
u krijua përshtypja për Kosovën
si një shtet që ka dështuar të
siguroj vendin e saj në marrëd-
hëniet ndërkombëtare. 
Pas dështimit të pranimit të
Republikës së Kosovës në
UNESCO, politika serbe arriti të
plasojë idenë se shteti i Kosovës
nuk është shtet i konsoliduar.
Një ofensivë e re diplomatike e
Serbisë do të pasonte, duke
shfrytëzuar dështimin në

UNESCO  dhe dialogun në mes
të Kosovës dhe Serbisë për nor-
malizimin e marrëdhënieve në
mes të dy vendeve si alibi, për të
përhapur idenë se çështja e
Kosovës nuk është zgjidhur
ende. Si pasojë ka pasur 15
shtete, të cilat në vitet 2018-2019
e kanë deklaruar publikisht
tërheqjen e njohjes së
Republikës së Kosovës. Në vend
që të analizohej me kujdes, si një
prej proceseve më jetike në poli-
tikën e jashtme, Qeveria dhe
Kuvendi janë munduar që të
shmangin debatin, me kërkesë
të Ministrit të Jashtëm, me
arsyetimin që të mos flitet për
tërheqjen e njohjes, edhe kur ato
ndodhin, sepse mund të dëmto-
het procesi. Dhe dëmi ka vazhd-
uar duke u thelluar. 
Çfarë mund të bëhet? Politika e
jashtme duhet të fokusohet me
vendosmëri në rritjen e numrit
të njohjes. Duhet investuar më
shumë në hapjen e misioneve
diplomatike në Afrikë, Azi dhe
Amerikën Latine. Identifikimi i
kanaleve të komunikimit 
diplomatik, direkt dhe indirekt,
me vendet e fuqishme si Kina,
India, Brazili, Argjentina, Afrika
e Jugut është një nevojë
urgjente. Ndihma e vendeve
mike në këtë drejtim, sidomos
SHBA, Mbretërisë së Bashkuar
dhe Francës është e domos-
doshme. Ministria e Jashtme e
Kosovës duhet të investoj më
shumë në raportet me
Gjeorgjinë dhe Ukrainën, por
edhe me Azerbajxhanin,
Turkmenistanin, Armeninë dhe
Kazakistanin. Krijimi i grupeve
të ekspertëve brenda MPJ dhe
përfaqësues të shoqërisë civile,
që merren me tema të politikës
së jashtme, do të mund të 
ndihmonte në strukturimin e
një pune tredrejtimëshe: në 
rrafshin analitik, në rrafshin
operativ, përmes misionarëve të
posaçëm për rajone të caktuara,
dhe në rrafshin lobues në rajone
të caktuara me personalitete
ndërkombëtare dhe fondacione
përkatëse. (Vijon)

ANALIZË 3 / Reflektimi i zhvillimeve ndërkombëtare në politikën e jashtme të Republikës së Kosovës

Politika e jashtme duhet të fokusohet me 
vendosmëri në rritjen e numrit të njohjes



NJU DELHI, 117 SHTATOR - Ministri i
Jashtëm i Indisë, Subrahmanyan
Jaishankar, tha se pjesa e
Kashmirit e kontrolluar nga
Pakistani i përket Indisë dhe se ai
pret që India, një ditë, ta fitojë
kontrollin fizik mbi të.
India administron Luginën e
Kashmirit e cila është në masë të
madhe e populluar, ndërkaq
Pakistani kontrollon rajonin në

perëndim, të cilin Nju Delhi e
quan si Kashmiri i pushtuar nga
Pakistani. "Pozicioni ynë është, ka
qenë dhe do të jetë gjithmonë i
qartë. Ai rajon është pjesë e Indisë
dhe ne presim një ditë që ta kemi
juridiksionin fizik mbi të", tha
ministri Jaishankar.
Më 5 gusht India e revokoi
autonominë e pjesës së admin-
istruar prej saj në Kashmir. Në një

fjalim, kryeministri i Indisë,
Narendra Modi, tha se masa do të
lejojë që Nju Delhi ta heqë qafe
rajonin e "terrorizmit dhe separa-
tizmit".
Pakistani tha se e dënon me forcë
vendimin e Indisë.
Kashmiri pretendohet edhe nga
India dhe nga Pakistani.
Të dyja vendet kanë armë
bërthamore.

UASHINGTON, 117 SHTATOR -
Nënpresidenti i SHBA-së, Mike
Pence, tha të martën se Shtetet e
Bashkuara po rishikojnë provat
që sugjerojnë se Irani ishte pas
sulmeve ndaj objekteve të
naftës saudite. Ai shtoi se 
ShBA-ja është e gatshme për t'i
mbrojtur interesat dhe aleatët e
saj në Lindjen e Mesme. "Ne
jemi duke vlerësuar të gjitha
provat. Ne po këshillohemi me
aleatët tanë. Dhe, presidenti do
ta përcaktojë rrugën më të mirë

të veprimit në ditët në
vazhdim", tha Pence në një 
fjalim në Fondacionit Heritage
në Uashington.
Sekretari i Shtetit, Mike
Pompeo, ka udhëtuar për në
Arabinë Saudite për të diskutuar
për përgjigjen ndaj sulmeve.
"Shtetet e Bashkuara të
Amerikës do të ndërmarrin
çfarëdo veprimi të nevojshëm
për ta mbrojtur vendin tonë,
trupat tona dhe aleatët tanë",
tha Pence.

Nëse Irani do t'i kryente sulmet
e së shtunës për të bërë presion
ndaj presidentit Trump që t'i
lehtësojë sanksionet mbi pro-
gramin e tij bërthamor, atëherë
kjo strategji do të dështojë, tha
nënpresidenti Pence.
Irani ka mohuar se qëndron pas
sulmeve të cilat shkatërruan
gjysmën e prodhimit të naftës
në Arabinë Saudite. 
Grupi rebel Huthi, një aleat i
Teheranit në Jemen, thotë se ka
kryer sulme përmes dronëve.

Pence: SShBA-jja ee ggatshme ppër tt'i mmbrojtur iinteresat ee vveta nnë LLindjen ee MMesme

India ppretendon ppjesën ee KKashmirit ttë kkontrolluar nnga PPakistani 

UASHINGTON, 117 SHTATOR - Dhjetë
kandidatët kryesorë demokratë
për president u përballën javën
e kaluar në një debat në
Houston, duke argumentuar
politikat e tyre. Ata synojnë ta
marrin emërimin e partisë si
kandidati apo kandidatja që
mund ta mposhtë republikanin
Donald Trump në zgjedhjet e
2020-s. Demokratët përballen
me sfidën për të tërhequr me
mesazhet e tyre anëtarët e par-
tisë, ndërsa kërkojnë ta zgjero-
jnë mbështetjen te votuesit, ka
njoftuar voa. 
Dhjetë kandidatët kryesorë
ishin në skenë të enjten mbrë-
ma në të njëjtën kohë. Ish-nën-
presidenti Joe Biden, një poli-
tikan i moderuar që kryeson
anketat, ishte pranë sfiduesve
kryesorë, Bernie Sanders dhe
Elizabeth Warren të së majtës
progresiste.
Ishte, gjithashtu, një shans për
senatoren Amy Klobuchar nga
Minesota, të fliste për idetë e saj.
Të dielën ajo foli më gjerë për
sfidat me të cilat do të përballet
kandidati i emëruar.
"Ndryshimi i klimës dhe disa
rregulla për mënyrën se si sille-
mi me pjesën tjetër të botës.
Duhet të bëjmë diçka për
kujdesin shëndetësor dhe
çmimet e ilaçeve. Duhet ta gjal-

lërojmë bazën tonë dhe duhet të
tërheqim republikanë të
moderuar dhe të pavarur", tha
ajo.
Vetëm një muaj pas vrasjeve
masive, përfshi një në shtetin e
tij të Teksasit, kandidati Beto
O'Rourke sugjeroi një blerje nga
qeveria të armëve sulmuese me
fuqi të lartë zjarri. "Po, do të
vijmë t'jua marrim armët AR-15,
do t'jua marrim automatikët
AK-47", tha ai.
Debati për armët vazhdoi më pas
në "Twitter".
76 vjeçi Biden u sulmua nga rivali
Julian Castro, i cili la të kuptohet se
aftësitë e Bidenit po veniten. "A
harrove çfarë the dy minuta më
parë?"
Një tjetër rival bëri thirrje për
nevojën e një kandidati më të ri.
"Mendoj se kjo pikëpamje duhet
të jetë në tryezë tani, në një kohë
kur në mbarë botën po shohim
gjithnjë e më shumë udhëheqës të
zgjedhur - që nga Franca, Zelanda
e Re e deri në El Salvador që janë
të brezit tim", tha Pete Buttigieg.
Presidenti Trump e përçoi argu-
mentin e tij në "Twitter", duke
thënë se demokratët janë të butë
në çështjet e imigracionit dhe
tregtisë së paligjshme. Ndërsa
demokratët debatonin, ai foli në
një darkë republikane në
Baltimore. "Demokratët në

Kongres kanë përqafuar një
agjendë ekstreme, destruktive dhe
të rrezikshme, socializmin radikal
dhe kufijtë e hapur", tha presiden-
ti.
Argumentet politike dhe sulmet
personale janë të gjitha pjesë e

procesit. Një kandidat tha se idetë
e demokratëve tërheqin një spek-
tër të gjerë të votuesve.
"Ka një shumicë amerikane që
beson se kemi nevojë për kujdes
shëndetësor universal. Ka një
shumicë që kërkon ligj për armët,

ligj të logjikshëm që do të shpëto-
jë jetë njerëzish. Ka një shumicë
që kërkon reformë imigracioni,
paga më të larta, mundësinë e
abortit, pra pothuajse të gjitha
idetë që po shtyn partia jonë",
tha Pete Buttigieg.

Fushata e demokratëve 
për Shtëpinë e Bardhë 

Dhjetë kandidatët kryesorë demokratë për 
presidentë u përballën javën e kaluar në një
debat në Houston, duke synuar ta marrin
emërimin e partisë si kandidati që mund ta
mposhtë republikanin Donald Trump në 
zgjedhjet e 2020-s

STRASBURG, 117 SHTATOR -
Parlamenti Evropian mbështeti
emërimin e Christine Lagarde
si presidente e ardhshme e
Bankës Qendrore Evropiane.
Ky votim i hap rrugën asaj që të
bëhet gruaja e parë që mban
këtë post. Ligjvënësit votuan
394 për, 206 kundër dhe me 49
abstenime në seancën e parla-
mentit në Strasburg. "Christine
Lagarde është një zgjedhje e

shkëlqyeshme", tha para
votimit, Ludek Niedermayer,

një ligjvënës i krahut të djathtë.
Lagarde nuk ishte e pranishme
në seancë, pavarësisht ftesës
për të marrë pjesë. 
Lagarde ka drejtuar më parë
Fondin Monetar
Ndërkombëtar.
Udhëheqësit e BE-së do ta for-
malizojnë emërimin e saj për
një mandat tetëvjeçar në një
samit të rregullt në mes të
muajit tetor.

Christine Lagarde në krye të
Bankës Qendrore Evropiane

Auto Shkolla 
“RITMO - L” 

Prishtinë

Eksperienca jonë
- përfitimi i juaj.

Ju mirëpret:
Stafi i Auto Shkollës " Ritmo -L "

Tel / kontakt: 
044 248 173
044 200 604
044 375 333 

PESHORJA
Një 

telefonatë
plot

zemërim
nga një 

person që jeton larg mund
t'ju zë papërgatitur. Në fakt,
ju nuk e kuptoni arsyen e

zemërimit.

AKREPI
Sot, ju do

të 
shpenzoni
kohë duke

kërkuar për një
objekt që ka humbur. Në

fakt, ka vlerë shpirtërore për
ju prandaj është e 

rëndësishme që ta gjeni.
SHIGJETARI

Ndoshta
do të keni
një zënkë

të vogël në
jetën 

sentimentale
për një çështje pa rëndësi.
Por do të zemëroheni aq
shumë sa do thoni se nuk

doni ta shihni më
partnerin/partneren.

BRICJAPI
Stresi i
punës

mund t'ju
ngacmojë

shumë nervat
sot. Mund të nevrikoseni me
çdo pyetje që ju bëhet. Për
të shmangur këtë, punoni

vetëm ose bëni një ecje që
të qetësoheni.

UJORI
Sot do të
përballeni
me disa

zënka, por
nuk jeni ju

pjesë e tyre. Janë miqtë
tuaj. Do të pyesni veten se

ku qëndron puna që ata
zihen kaq shumë.

PESHQIT
Dikush

mund të
heqë dorë

nga
përgjegjësitë

sot, duke bërë që detyrat të
bien tek të tjerë, përfshirë ju.
Kjo mund të zgjojë zemërim
dhe pakënaqësi dhe do ju
shkaktojë më shumë stres.

DASHI
Nëse po plan-
ifikoni të bëni
një udhëtim,
në fillim bëni

një listë të gjërave
që duhet të përfundoni para se të

niseni. Në të kundërt do t'ju pushtojë
ankthi në minutën e fundit pasi mund
të harroni diçka të rëndësishme. Mos

u hutoni dhe përqendrohuni.

DEMI
Kohët e

fundit, keni
qenë të

shqetësuar
për paratë.

Sot, një anëtar i familjes do
bëjë një shpenzim që ju

duket i panevojshëm.

BINJAKËT
Sot mund ta

keni të
nevojshme

që të anuloni
ftesën për një

event social. I/e dashura ose
ndonjë mik i juaji mund të ketë

punuar shumë dhe mund të jetë
aq i/e stresuar, sa reagon rëndë

ndaj një situate.

GAFORRJA
Nëse keni

ecur
shumë

kohët e
fundit, mund

të ndjeni dhimbje këmbësh.
Kjo do të ndikojë tek

energjia juaj dhe tek dëshira
për të përfunduar disa

detyra.

LUANI
Në një

event që
do të

shkoni,
partneri/

partnerja ose një person që
pëlqeni i jep shumë rëndësi
të tjerëve. Për këtë arsye,

mund të lëndoheni, por nuk
keni arsye.

VIRGJERESHA
Mendimi
juaj sot

do 
fokusohet

tek paratë.
Ju keni idenë se do ju sjellin
lirinë dhe sigurinë që ju bën
të lumtur. Në fakt, faktori i

lumturisë funksionon 
në të kundërt.

Një laraskë agresive ka sulmuar
një çiklist në Australi, i cili, duke
u përpjekur t'i shmanget, u
rrëzua dhe humbi jetën. 76-
vjeçari u përpoq t'i shmangej
shpendit, por u përplas me një
gardh dhe pësoi lëndime të

rënda në kafkë, edhe pse kishte
veshur kokore. Kalimtarët u
përpoqën ta rikthejnë në jetë sa
të vinte ambulanca, por i
moshuari nuk u rezistoi dot
plagëve, edhe pse e çuan në
spital me helikopter.

E jashtëzakonshme

Si sshkak ii ssulmit nnga
Laraska nnjë pperson nnë
Australi hhumbi jjetën 

FOTO E DITES

Pacienti: Doktor, më dhembin shumë shpatullat.
Doktori: Ju keni nevojë për më shumë diell.
Pacienti hap sytë i çuditur: Doktor, jeni i sigurt?
Doktori: Po ti mua do të më mësosh që kam 30 vjet që
jam mjek.
Pacienti: Po unë kam 30 vjet që jam roje plazhi.

Një interpretues i cirkut shëtit nëpër një park 
në qendër të Moskës /AFP/

E rrallë

B A R S O L E TA  E  D I T Ë S

Çdo ditë në ora 15:30
The Angry Birds Movie

2 (3D)
Animuar/Aventurë/Komedi; 1 orë 39 min
Rolet: Jason Sudeikis, Josh Gad, Leslie
Jones, Bill Hader, Rachel Bloom, Danny
McBride, Peter Dinklage, Nicki Minaj, etj.

Regjia: Thurop Van Orman

Në ora 17:30 

GOOD BOYS 
Aventurë/Komedi; 1 orë 29 min

Rolet: Jacob Tremblay, Keith L. Williams, Brady
Noon, Molly Gordon, Lil Rel Howery, Will Forte,

etj.

Regjia: Gene Stupnitsky

Çdo ditë në ora 19:15 

“HOBBS & SHAW” 
Aksion/Aventurë/Triller; 2 orë 15 min

Rolet: Dwayne Johnson, Jason Statham,
Idris Elba, Vanessa Kirby, Helen Mirren, etj.

Regjia: David Leitchu

Çdo natë në ora 21:30  
ONCE UPON A

TIME IN
HOLLYWOOD

Komedi/Dramë; 2 orë 41 min

Rolet: Leonardo DiCaprio, Brad Pitt,
Margot Robbie, Al Pacino, etj.

Regjia: Quentin Tarantino

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Arkitektura qqë llufton ttë ppastrehët
"Arkitektura armiqësore"
mund të jetë term 
i përdorur rrallë, por
përdoret në shumë
raste. Shpesh bizneset
private të cilat kanë 
streha nëpër dritare apo
cepa të objektit të tyre,
të cilat mund të për-
doren nga të pastrehët
për të fjetur, përpiqen të

bëjnë mënyra të
ndryshme për t'i mbajtur
larg. Një nga mënyrat më
të zakonshme është
thjesht vendosja e heku-
rave me majë të mprehtë,
që të mos shtrihen dot. Të
tjerë përpiqen ta fshehin
masën ekstreme 
nëpërmjet artit për shkak
të debateve që shkakton.

Diddy në pritje 
për t'u bërë baba?

Diddy dhe Lori Harvey po
bëhen prindër?
Thashethemet për shtatzëni

kanë filluar fundjavën e kaluar pasi
Diddy dhe Lori u panë në Cabo kur
edhe dukej barku i saj. Burime pranë

çiftit thonë se nuk është e vërtetë
dhe se reperi ishte duke prekur
barkun e saj për ta komplimentuar
për formën e tij. Por, edhe pse ky
lajm rezulton të jetë i pavërtetë, çifti
është më i bashkuar se kurrë. 

Tom DeLonge ndahet nga
gruaja pas 18 vjetësh

Tom DeLonge dhe gruaja e tij
Jennifer po ndahen pas 18
vjetësh martesë. 43-vjeçari

paraqiti kërkesë për divorc më 3
shtator. Tom përmendi
'ndryshimet e pakonkurrueshme'

si arsye e ndarjes. Sipas 
dokumenteve, artisti po kërkon
kujdestari të përbashkët për 
fëmijët e tyre. Tom DeLonge dhe
Jennifer kanë dy fëmijë, Ava, 17
vjeç dhe Jonas, 13 vjeç.

Dua Lipa ishte e shoqëruar nga
i dashuri i saj Anwar Hadid
në shfaqjen e modës së

markës "Burrbery", të hënën në
Londër, Angli. Çifti ishte ulur në

radhën e parë dhe ndoqën motrat e
Anwar, Gigi dhe Bella, duke ecur në
këtë shfaqje. Përveç Duas dhe Anëar,
në këtë sfilatë kishte edhe emra të
tjerë që ndoqën nga afër krijimet.

Dua nndjek nnga aafër kkunatat
në sshfaqjen ee ''Burrbery'

Nicole Scherzinger 
nënshkruan marrëveshje
miliona dollarëshe për t'u
rikthyer te Pussycat Dolls

Nicole Scherzinger fitoi famë
si liderja e grupit të vajzave
Pussycat Dolls duke shitur

15 milionë albume dhe 40 milionë
këngë në të gjithë botën. Ka mbi
një dekadë Pussycat Dolls që është

ndarë. Por duket se kemi lajme të
reja nga një prej grupeve më të
famshme në botë. Raportohet se
Nicole ka nënshkruar një 
marrëveshje për t'u rikthyer te
grupi jashtëzakonisht popullor.

Në këtë punim do të paraqes-
im për lexuesin e gazetës
një shkrim të publikuar më

27 gusht, 3, 10 dhe 17 shtator 1944,
në gazetën e kohës “Lidhja e
Prizrenit”, që dilte në Prizren
(Kosovë). “Lidhja e Prizrenit” ishte
një gazetë e përjavshme politike,
kulturore, shoqërore, organ i
Lidhjes së Dytë të Prizrenit.
Shkrimi është nënshkruar nga
Mërgimi, pseudonim i përdorur
nga autori i shkrimit, që në
mundësinë më të madhe duhet të
jetë vetë drejtori-përgjegjës i
gazetës, Tahir Zajmi, i cili ishte dhe
anëtar i Komitetit Qendror të
Lidhjes së Dytë të Prizrenit.
Objekt i shkrimit janë ngjarjet tron-
ditëse që ndodhën në Prizren në
javën e fundit të muajit gusht 1878
dhe revolta që shpërtheu në
Gjakovë në javën e parë të muajt
shtator, e cila përfundoi me vrasjen
e Mehmet Ali Pashës, Abdullah
Pashë Drenit, Bajram agë Batushës,
Shaqir agë Currit (baba i Bajram
Currit), Hoshit të Nurë Zenelit dhe
shumë të tjerëve që mbështetnin
pashain turk, por pati dhe 437 të
vrarë e të plagosur nga luftëtarët e
Lidhjes Shqiptare të Prizrenit. Këto
ngjarje patën një jehonë të thellë jo
vetëm në Perandorinë Osmane,
por edhe në arenën ndërkom-
bëtare.

Kemi ruajtur titullin dhe nëntitullin
e shkrimit dhe, në përgjithësi, edhe
gjuhën e autorit.

TRAGJEDIA EE AABDULLAH
PASHË DDRENIT

Dokument historik mbledhë nga
goja e popullit

Shqipëria ishte në rrezik, pse
Kongresi i Fuqive të Mëdha, i
mbledhur në Shën Stefan më 1878,
kishte vendosur cungimin e
Shqipërisë, duke i dhënë Malit të Zi
Hot, Grudë, Plavë e Guci.
Perandoria Osmane, e dobësuar
nga qeverimi i keq i Sulltan Hamitit,
heshtte e ishte gati të zbatonte
vendimin e marrë nga Fuqitë e
Mëdha në Shën Stefan vetëm që
mos t’iu grabitte ndonjë copë tokë
tjetër e saj.
Shqipëria, ndonëse e vuajtur nga
robëria pesëqindvjeçare turke, u
revoltua nga padrejtësia e Shteteve
të Mëdha e lidhi Besën në Prizren,
më 17 Qershor 1978, që të ruajnë
me çdo kusht Truellin Kombëtar
nga cungimet e padrejta.
Porta e Lartë, e frikësuar prej
ngatërresave që mund të lindshin
në Ballkan nga vendimi që morën
shqiptarët, dërgoi në Kosovë
Mehmet Ali Pashë Maxharin, për
me vendosë kufijtë e rinj, me u
marrë vesh me Krerët e Shqipërisë
që të mos kundërshtojnë edhe mâ
fort dhe me e prishë Lidhjen e
Prizrenit.
Ishte Ramazan, që ra në kohë të
vjeshtës, posa kishte dalë rrushi.
Bënte një i nxehtë i madh. Prizreni,

Gjakova e Peja me Nahije kishin
dalë në kufi për mbrojtjen e Plavës
dhe Gucisë.
Vilajeti ishte aso kohe në Prishtinë.
Mehmet Ali Pasha, i dërguar i
posaçëm i Stambollit, erdhi prej
Prishtine në Prizren, për t’i mbled-
hur Krerët e Kosovës në Kuvend,
për t’i marrë me të mirë me dhura-
ta e grada nëpunësie, që të heshtin.
Në kuvendin e Mehmet Ali Pashës,
shkuan nga ana e Gjakovës
Abdullah Pashë Dreni, Ahmet
Efendi Koronica, Ismail Efendiu i
Vesel Efendisë, Sulejman Agë
Vokshi, Latif Agë Luzha e Mullah
Hamza i Sul Osos. Nga ana e
Prizrenit morën pjesë shumë zotni
e agallarë, por nga ata që mbahen
në mend ishte Abdullah Aga i
Prizrenit me famë në atë kohë.
Kuvendi filloi me fjalën e Mehmet
Ali Pashës duke thënë: “Selam keni
prej Babës Mbret, që iu don shumë
e iu shikjon pa nda, me ia pasë
hatrin e me e dashtë, pse kohët
kanë ardhë të vështira për të gjithë
popujt ashtu edhe për të. Krajlat e
Europës e kanë lut Sulltanin me i
dhanë tokë Malit të Zi, edhe deri
diku e kanë shtrëngue. Sulltani,
mbasi ka mendue shumë, vendosi
me i dhânë malazezëve Hot, Grudë,
Plavë e Guci, e me vue kufinin këtej
nga ana e juej deri në Qafë të Çako-
rit.”

Krerët e Shqipërisë, sidomos ata të
Gjakovës, menjëherë fillojnë të
kundërshtojnë e të ngurojnë, por
edhe çdo fjalë e flasin me masë e pa
u nxe se kishin frikë se mos arresto-
hen.
Pashai, duke parë se pamja e të
gjithve ishte e zymtë, filloi men-
jëherë me u nda grada nëpunësie,
rroga e pasuri.
Kështu fillon me folë: “Nëse me
ndigjoni mue, ju rrini urtë e punët
kanë me iu dalë mirë. Ti, Abdullah
Dreni ke me qenë vali në Manastir;
Ahmet Efendi Koronica do të jetë
Vali në Prishtinë, Sulejman Agë
Vokshi do të jetë Mytesarif (Prefekt)
në Senicë”. Por Sulejman Agë
Vokshi menjëherë ia kthen: “Të
falem nderës Pashë, unë nuk dij me
këndue e me shkrue, e për këto do
të Ju lutesha me m’lânë rahat në
shtëpi”. Por Pashai nuk ia vuri
veshin e vazhdoi: “Ismail Efendiu
ka me pasë dhetë lira në muaj; Latij

Agë Luzha e Mullah Hamza i Sul
Osos kanë me pasë nga pesë lira në
muaj”.
Thuhet se të paktë qenë ata që iu
qeshi fytyra, por shumica mër-
mërisnin të zbehtë, edhe ai që u
dukte më i mërzitur, kur sheh se po
mbaronte kaq keqas vendi i vetë,
ishte Sulejman Agë Vokshi, që për
fat të keq na kishte qëlluar qel.
Sulejmani nuk fliste me gojë, por
largonte mizat e nganjëherë kru-
ante kryet nën qeleshe.
Abdullah Dreni e njeh mërzinë e
vëllait të tij e menjëherë i thotë:
“Sylçe e dreq, mos e kruej qelen se
na bâne horë para Myshir Dovletit e
agallarëve të Prizrenit”.
Sulejman Aga ia kthen: “kam qillue
qel e s’po më lân mizat rahat moj
shtëpija e Drenit, prandaj mos
piskat. Shif se këtu po më hajn
mizat mâ shumë se tjetër herë edhe
nuk po kam dert për Myshir
(Pasha) e as për agallarë”. E men-
jëherë heq kësulën edhe e kruan
kryet me të madhe.
– Ah more Syl, s’bân mirë, se mue
s’më bjen në mend për juve.
– Ty nuk të bjen në mend për ne,
por unë ta djeg majen e kresë.
– Unë për juve e vë kufinin në Piskot
(vend një gjysmë ore larg Gjakovës).
Kuptohet se biseda në mes
Sulejman Agë Vokshit dhe Abdullah
Pashë Drenit bâhej në gjuhën
shqipe.
Në këto fjalë hynë në mes Sulejman
(Ismail) Eefendiu duke thënë: “Nuk
na vyen me folë këto fjalë këtu,
prandaj çohuni ç’âsht Gjakovë e të
shkojmë.”
Dolën të gjithë nga mbledhja veç
Abdullah Pashë Drenit, i cili qën-
droi me mysafirin e tij, [Mehmet
Ali] Pashën. Kur mbërritën në Qafë
të Pazarit, te Hani i Baltës, u takuan
me Ramadan Sulejmanin
[Ramadan Sulejman Zaskoci, nga
Mamzi i Lumës, Kukës], një lumjan,
djalë i ri e trim me zâ.
– Oj Ramadan, a po na vret
telegrafin e Pashës?
– Ku ta gjej se nuk e njoh, ia kthen
Ramadani.
– Shko në Marash Kafe e përvet për
të se e gjen duke pi me shokë.
Në këto fjalë nxjerrin e i japin
pesëqind grosh, se të tjera nuk
kishin patur me vete, e i thonë:
“Merri këto pare nji herë, vraje
telegrafin, dil në mal e mandej
hajde në Gjakovë. Por shikjo, mos
qit pushkë deri sa ne të dalim te
Livadhi i Kadisë (vend përmbi
Lanovicë, në krah të djathtë).
Ramadani u suall pak kohë e pastaj
shkoi e vrau telegrafistin, bash n’atë
kohë kur ata kishin kapur Krushën.
Parija mbërrini në Gjakovë të
mërkurën mbrëma, mbas iqindije,
e menjëherë dërguan dy djem në
Malësi (Malësia e Gjakovës-
Tropoja), duke i porositë për me u
thânë:
“Të bâhen gadi me dalun sa mâ
shpejtë në Gjakovë, pse na vjen
murtati i Vatanit (tradhtari i
Atdheut), të cilin po na e bjen me
vedi Abdullah Pashë Dreni”. Një
djal tjetër dërguen tek Ali Pashë

Gucia, me porosi të Ismail Efendiut,
duke i thânë për me na ra mbrapa
se kena bâ mend me u fikë.
Ali Pashë Gucia u dërgoi katërqind
lira të kuqe. Paret i ranë në dorë
Ismail Efendisë, por Sulejman Agë
Luzha i thotë: “Mos i prek e shpërn-
daj këto pare kund, se po deshte me
ia humb faren Maxharit hudhi në
grykë të Malsis.” Si thanë, ashtu
bânë.
Të shtunën mbrama, mbas iqindi-
je, mbërrini në Gjakovë Abdullah
Pashë Dreni me Mehmet Ali Pashë
Maxharin. Disa zotërinj të qytetit të
Gjakovës shkuan me i thanë
mirëseardhjen. E gjithë nata kaloj e
qetë. Të dielën ishte një farë përz-
imllëku, por kërkush nuk merrte
vesh gjë. Natën e së dielës,
megjithëse ishte Ramazan, qenë
pak dugaj (dyqane) të hapura dhe
jo si zakonisht. Duke u falë Teravija,
qenë mbyllë të gjitha dugajt; e pa
dalun populli prej xhamisë, u
rrethua pazari, ranë do pushkë e
prapë pushuan.
Abdullah Pashë Dreni, duke parë se
populli ishte çue shumë kundër,
vetëm për shkak të mysafirit të tij,
lypi besë deri të mërkurën në katër
sahati allaturka të ditës.
Ndërmjetësia u pranua. Qenë
thirrë prej Abdullah Drenit të gjithë
miqtë e dashamirët për ndihmë, që
të mos turpërohej para pashës turk.
Kështu shkoj Shaqir Agë Curri,
Rustem Ali Batusha [bëhet fjalë për
Bajram agë Batushën], që kishte
qenë yzbash i zabtive (kapetan i
xhandarmërisë), por Vilajeti e
kishte pasë hequr e ndërkohë ai
rrinte në Batushë pa punë. Ai të
hënën në mbrëmje u duk nëpër
pazar dhe të martën hyri në Saraj.
Patën hyrë edhe shumë Fanë, ndër
të cilët më në zë kah trimërija pat
qenë Osho Nurja. Njerëz pa masë
patën hy në Saraj, por edhe mâ
shumë e rrethuan atë. Populli qe
ndarë keqas, sa nuk mbahet mend
ndër vende tona, nga askush deri
më sot. Aty e rrethoi edhe e vrau

bash i vëllaj të vëllanë, baba të birin
e anasjelltas, po kushuriri të
kushuririn aty s’janë numëruar.
Lufta filloi në agim të ditës së
mërkurë. Pa dalë mirë drita, ishte
dyndur Peja, që me Malësi të
Gjakovës u ranë të dy taborreve të
ushtrisë turke, duke i plaçkitë e vra
më të shumtit, të cilët Mehmet Ali
Pasha i kishte rregullue ndër çadra
një ditë më parë, në breg të Fushës
së Bajram Pashës (ku âsht sot -
1944- barnatorja).
Në të njëjtën kohë qe rrethuar edhe
Saraji prej Gjakovës me Malësi,
Pejës me Nahi edhe Rekës e Hasit,
të cilët ishin rregulluar kështu:
Komandant i Dushkajës ishte
Mehmet Ali Pazhari (Pozhari),

Shtator 1878 – Aksioni popullor 

komandant i Rekës e i Malësisë
ishte Islam Agë Batusha, kushëriri i
Bajram Agë Batushës që ishte në
Saraj.
Pa ra katër sahati (allaturka), koha e
zgjidhjes së besës, Ahmet Koronica
hyri i vetëm në saraj, për t’u marrë
vesh për të fundit herë me Abdullah
Drenin, për dorëzimin me dorë të
popullit të Mehmet Ali Pashës, që
ishte tradhtar i Atdheut.
Abdullah Dreni iu përgjigj: – A âsht
a s’âsht trdhtar mue nuk më përket
me e dijtë, mbasi më ka ardhë mik
te shtëpija, ku ka hângër bukë e
krypë; edhe si zanat e ka shqyptari,
miqtë për të gjallë nuk i dorëzon.
Tokë, lopë e çdo pasuni po iu a fali
veç erz (nder), shpirt e mik unë nuk

iu jap!
– Mos bre Abdullah Pasha, mos e fik
Sheher, Malsi e popullin e Atdheut
tënd, pse për Zotin s’ka të dalun
kush i gjallë pa u dorëzue tradhtari i
Atdheut.
– Jo nuk e koris unë Besën
Shqyptare or Ahmet Koronica me e
qitun mikun prej shtëpijet edhe sa
për juve nuk më bjen në mend a
jeni gjallë apo të vdekun.
N’atë kohë Mehmet Ali Pasha e
sheh veten shumë keq e duke qenë
aty Ahmet Koronica, dërgoi Javerin
e tij me gjashtëdhjetë suhari,
bashkë me Hasan Agën e Sadik
Agën, në Prizren për të dërguar një
telegraf në Stamboll për të kërkuar
ndihmë.
Pa ra katër sahati, Ahmet Koronica
del prej Sarajit e porsa mbrrini te
vorri i Babas Din, në breg të përroit,
ndihen prej Sarajit dy pushkë në
drejtim të tij; porsa kap urën ndihen
edhe dy të tjera, por shpëton. Sa
hyn mbas shtëpisë së Ahmet Begut
të Kurt Pashës, bërtet Koronica:
“Bini burra se kaur ishte, Pashë
Maxharri don me e lëshue Atdheun
në duer të Shkjaut. Kush âsht
Shqyptar sot e tregon vedin!”
Atëherë lufta plasi e tmerrshme.
Plumbat, zjarri e tymi shkojshin e
vijshin. Britma kishte mbulue
kupën e qiellit. Shenjonte mirë
shqiptari me vra vëllau të vëllanë,
vetëm për një njeri të huaj. Të
vdekurit e të plagosurit filluan të
pikojnë për tokë.
Kur âshtë bërë tetë sahati të enjten
mbrëma, Osho Nurja e vrau Islam
Agë Batushën, të kushëririn e
Bajram Agës, që rrinte në atë çast në
gur të oborrit të Sarajit. Ka qitë
Oshja në atë kohë e i ka thânë:
– Çou bre Bajram Aga e shihe
Islamin si ta shtrina si lisin për tokë.

– Oj Fanë e të marrtë dreqi, tash
pasha Zotin nuk ka kush që shpë-
ton i gjallë, mbasi ai ka qenë shum i
dashtun në popull.
Populli, duke parë Islamin të
vdekur, tash duke vikatë e mësynë
Sarajin me pushkë, sakica e zjarrë
në dorë. Gjaku shkonte përrua.
Luftuesat e Sarajit luftojshin burrër-
isht, por etja i kishte lodhur së
tepërmi, pse tymi i barotit i çonte
etje të madhe edhe ujë nuk kishin.
Ushtari më i vogël jepte çdo gjë çka
kishte vetëm për një gjysëm litre
ujë. Mujtën me e lehtësue vuajtjen
e ujit duke thithë gjakun e tetëd-
hjetë pëllumbave, që djali i
Abdullah Pashë Drenit i kishte pasë
rritur në Saraj.
Mbas vrasjes së Islam Agës, lufta
vinte gjithnjë duke u bërë mâ e egër
dhe, kur mbërriti kulmin e saj mâ të
madh, Osho Nurja u duk në dritare
e si lidhi shokën për hekura të saj u
thirri anës kundërshtare me sa zâ
kishte:
“Or milet ku jeni, se tash Osho
Nurja po bjen në tokë e kush âsht
burrë le të më presin.”
Si nisi të lëshohet për të rrëshqitë
nëpër shokë, më së njëmijë pushkë
u dëgjuan në drejtim të tij dhe Osho
Nurja, pika e trimave, ra në tokë i
vdekur.
Burrat që mësyjshin morën atëherë
edhe mâ zemër edhe u afruan fare
afër Sarajit dhe u mundojshin me i
dhânë zjarr me duqe sane të
ndezun. Shtatë burrat nga më të
zotët mbetën të vrarë tek dera e
Sarajit duke i dhânë zjarr, por i teti e
ndezi derën. Zjarri filloj të përhapej
me furi në të katër anët. Nuk u
dëgjonte tjetër veç krisma e
pushkëve, britma e komandave e
kërcëllima e zjarrit. Kur ra kaush
kulla në dorë të Malësisë, pushka

pushoi.
Lufta zgjati dy ditë e pak, filloj të
mërkurën e mbaroj në sillë të
xhumasë (të premtes). Kur ka
thirrur dreka, luftuesat lanë pozitat
e luftimit.
Një hije vdekje kishte mbuluar
qytetin e Gjakovës. Nuk u dëgjonte
gjë tjetër veç rënkimet e të plago-
surve dhe kërcitja e trarëve të Sarajit
duke u djegur. Në atë heshtje e
pamje të vdekurish hapen dyert e
Sarajit e filluan me i nxjerrë të gjallët
e të vdekunit.
Në një kënd duke luftuar kishte
mbetur vdekur Abdullah Pashë
Dreni, të cilin e zhveshin lakuriq e i
vendosin një tullë mbi vehte dhe e
fusin në nevojtore, ku e lânë trid-
hjetë e gjashtë orë pa guxuar kush
për ta marrë. Një grup burrash shi-
het duke qitë Bajram Agën e
Batushës lakuriq. I kishin pas shpue
me thika pulpat e llangëve të
duarve e të kâmbëve, dhe për këto
plasje mishi e kishin kapur dhe e
çojshin peshë. Mulla Ryshiti, një
hoxhë i respektuar i vendit, u del
përpara dhe u thotë malësorëve:
“Ma falni mue trupin e Bajram
Agës, pse ka qenë miku i babës
edhe due unë vetë me e varrosë.”
Malësorët e dëgjojnë dhe ia japin
pa fjalë. Trupi i Bajramit u varros po
atë ditë në Xhami të Hadumit.
Mbas pak shihet një grup i madh
malësorësh të Krasniqes, nja
pesëqind a gjashtëqind vetë, të cilët
kishin mbështjellë në qylym Shaqir
Agë Currin, dhe e çojshin peshë, që
të mos u diktonte a ishte gjallë a i
vdekun. Në krye të pazarit u del
para Pajazit Aga, që kishte marrë
komandën e Islam Agë Batushës,
dhe u bërtet:
– “Kush âsht aty?”
Qerim Delia i Gegëhysenit, kras-
niqas, ia pret: “Kemi Agë Currin”.
– “Pse aj në qylym”?
– “Âsht Zotni shehrit e kështu i ka
hije”.
– “Mirë, po shihni zotnitë e tjerë të
Gjakovës ku janë: Abdullah Pashë
Dreni lakuriq e âsht në nevojtore.
Edhe Bajram Agën po ashtu e kam
çue për të gjatë pazarit. Atëherë a iu
duket juve e hijshme me e çue
Shaqir Agën në qylym?”
Me të mbaruar fjalën Pajazit Aga,
Qerim Delija ka vikat: “Largo gjind
(njerëz) e dhé, na jemi të një fisi me
të edhe na përket neve çdo gjâ”.
Krasniqasit e tjerë e lëshojnë
qylymin përtokë dhe e grijnë në
vend Shaqir Agë Currin. Kjo vrasje
bëhet rreth Teqes së Hafiz Sylës,
bash tek dera. Mos t’u grinte Shaqir
Curri, aty do të bâhej një vrasje e
hata më e mynxyrshme se sa ishte
bâ deri në atë çast, pse do t’u vrit-
shin në mes tyre.
Mbas kësaj tragjedie, na del te dera
e Sarajit Mehmet Ali Pashë
Maxharri me një shkop, në majë të
të cilit kishte vu një shami të bardhë
duke thirrë: “Aman Shqyptar, në
besë tuej jam, teslim unë iu kam
bâ.”
Aty te dera na kishte qëlluar Isuf
Krajki i Junikut, i cili menjëherë heq
jataganin e ia pret kryet me aq furi

sa kryet i bjen përtokë para së trupi
të takojnë përdhé. Përnjëherë ia
marrin kryet e ia vendosin në
majën e një huri, nën qafë i goxh-
dojnë një dërrasë mbi të cilën ven-
dosin një gotë verë. Ashtu e marrin
e si e shëtisin nëpër Pazar e ven-
dosin në breg, ku janë krojet e gjata.
Populli i kishte dënuar me vdekje të
gjitha ata që kishin qenë brenda në
Saraj e kishin luftuar për Pashën,
mbrojtësin e tradhtarit të Atdheut,
prandaj u ruajshin mirë dyert e
sarajit që të mos shpëtonte kush i
gjallë. Vetëm djali i Abdullah Pashë
Drenit bashkë me nja dymbëdhjetë
ushtarë turq u shpëtuan prej pop-
ullit të Gjakovës.
Si u pastrua çdo gjë, brenda e jashtë
sarajit, u mblodh populli e paria e
vendit me pa se sa e kush mbeti i
vrarë në qytetin e Gjakovës, të
Malësisë së Gjakovës, Pejës me
Nahije, Rekës e Hasit, veç ushtrisë
turke, edhe dolën 437 (katërqind e
tridhjetë e shtatë) të vdekur e të
plagosur rëndë.
Pleqnia kuvendoi si me bâ për të
gjitha këto gjaqe, pse herët a vonë
do të lypeshin e atëherë do të vritej
populli edhe më keq. Mejtuan për
me i mbytë në Dri
Sulejman Agë Vokshi thotë: “Mirë
keni mejtue, nesër kemi me i mbytë
në Dri të gjithë këto gjaqe”.
Qesin tellallin me lajmue se ç’âsht
popull, që ka rrethue Sarajin, me u
gjetë nesër në orën 12 sahati
allaturka në Fushën e Ali Begut.
Në të nesërmen Sulejman Agë
Vokshi, tue pasë përpara popullin e
krahinave të naltpërmendura, fil-
lon fjalën:
“A po ndien more popull i Gjakovës,
Pejës me Nahi, Malësis, Rekës e të
Hasit; gjaqet që mundemi me i
pasë në mes tonë, pse kemi bâ nji
luftë që nuk âsht ndigjue ndoj herë,
tue vra vëllaj të vëllaun, do t’i
mbysim në Dri. Nuk âsht e mirë e
nuk ka kush që kërkon sot e mbra-
pa me marrë gjakun që mundet të
jenë derdhun këtu, pse për Din e
Imam e baj hi e pluhun; për këtë
punë kam mbrapa meje Gjakovën
e te tânë burrat që jeni këtu.
Edhe selam kemi me i çue Babës
Mbret, nëse ka ndër mend prap me
çue veqil për me nda e me falë tokat
e Shqypnis, që nga gjyshit e kemi
pasë të trashigueme, ta dijnë mirë
se prap mâ së miri kemi me i
shkurtue kryet. Na lidhëm Besë në
Prizren me ruejtë Vatan e me rujtun
nder, e për këto edhe me dekun, pra
na kjem të parët në të gjithë
Kosovën, që realizuem vendimin e
marrun në Lidhjen e Prizrenit;
prandaj shtrëngonju burra me
qenë mbas sodit edhe mâ të gat-
shëm se puna mâ e vështirë âsht
tue na pritun.”
Në mbarim të fjalës së tij, populli fil-
loi me qitun pushkë nga gëzimi, që
zgjati një orë e gjysmë. Nuk âsht pa
as diell e as qiell, veç tym e flakë.
Mbas asaj dite nuk u vra e as s’u folë
mâ se ç’u pa e se ç’u bâ.

Mërgimi.
(Përgatitur nga Veli Haklaj-

mapo.al)SARAJET E ABDULLAH PASHË DRENIT

dhe vrasja e Mehmet Ali Pashës

Rashica rikthehet ndaj
Leipzigut

Milot Rashica mungoi në tri ndeshjet
e fundit të Werder Bremenit shkaku i
një lëndimi muskulor, por do të
kthehet në fushën e lojës të shtunën
për ndeshjen kundër Leipzigut.
Lajmin e ka bërë me dije drejtori
sportiv i Werder Bremenit, Frank
Baumann. "Miloti duket mirë. Ai
duhet të jetë sërish në skuadër për
ndeshjen në shtëpi kundër Leipzigut",
ka deklaruar Baumanni.

West Hami i shtohet
garës për Muriqin 

Në garë për shërbimet e sulmuesit të
Përfaqësueses së Kosovës, Vedat
Muriqi, është futur edhe skuadra e
West Ham Unitedit. Lajmi është bërë
me dije nga sajti anglez "90min.com".
Sikurse skuadrat e tjera, edhe West
Hami po synon transferimin e Muriqit
gjatë afatit kalimtar të janarit dhe për
këtë duhet bindur Fenerbahçen që
para fillimit të këtij edicioni siguroi
shërbimet e tij. Kartoni i Muriqit
vlerësohet rreth 50 milionë euro,
kurse te Fenerbahçe ai u transferua
nga Rizespori për 3.5 milionë euro.

Taekwondistët fituan 
9 medalje në
Kampionatin Ballkanik 

Kombëtarja e Kosovës në Taekwondo
me grupmosha të ndryshme është
kthyer me 9 medalje nga Kampionati
Ballkanik, i mbajtur gjatë fundjavës në
Samokov të Bullgarisë. Nga 35 garues,
nëntë prej tyre u kthyen me medalje.
Pjesëmarrës ishin 653 garues nga 12
shtete. Medaljen e artë e fitoi
Sylejman Vizdiklar (kadet -41kg),
kurse të argjendtën e fitoi Rejan
Tershani (child -52kg). Ndërkaq fitues
të medaljes së bronztë janë: Elion
Agushi, kadet -45kg), Arkton Zekaj
(kadet -61kg), Elton Avdullahu (kadet
-65kg), Eron Bahimi (junior -68kg),
Tringa Krasniqi (senior -57kg), Don
Berisha (senior +87kg), Sara Kastrati
(senior -46kg).

SHKURT 

Pejë, 17 shtator - Federata
Ndërkombëtare e Basketbollit
(FIBA) ka njoftuar edhe zyrtarisht
se Klubit të Basketbollit Peja i
është larguar dënimi dhe tashmë
ka të drejtë të transferojë dhe
regjistrojë lojtarë për edicionin e ri.
Ditë më parë dënimi i është

larguar edhe klubit të Bashkimit,
me kusht që do t'i përmbahet
marrëveshjes me FIBA-n. Peja
edicionin e ri do të rikthehet në
garat e Superligës së Kosovës në
basketboll dhe kjo pritet t'i bëjë
shumë interesante garat në elitë.
Ndeshjen e parë do ta zhvillojë si

mysafir i Ponte Prizrenit, kurse
takimin e parë në shtëpi do ta
zhvillojë në xhiron e tretë ndaj
Sigal Prishtinës. Edicioni i ri i
Superligës që fillon më 28/29 shta-
tor pritet të jetë shumë interesant,
me shumë derbi dhe shumë
shikues në tribuna.

FIBA llargon ddënimin ppër PPejën

Veton ZZYMBERI 

PRISHTINË, 117 SHTATOR - Skuadra e
Trepçës '89 dhe ajo e Prishtinës kanë
pësuar humbje në fundjavë nga
Ballkani, përkatësisht Llapi dhe sot (e
mërkurë) kërkojnë këndelljen në 
përballjen që e zhvillojnë ndërmjet vete
nga ora 16:00 në stadiumin "Riza
Lushta". 
Portieri Arben Beqiri ka thënë për
"Epokën e re" se skuadra nga Mitrovica
do të hyjë në këtë ndeshje me synimin
për t'i marrë tri pikë të plota. "Një
ndeshje shumë e rëndësishme për të
dyja skuadrat, por edhe një derbi ku
dihet që kur takohen Trepça '89 dhe
Prishtina gjithmonë interesimi është i
madh sikurse edhe rivaliteti. Ne kemi

bërë përgatitjet maksimale dhe kemi
besim në grupin tonë dhe normalisht se
hyjmë për fitore. Mungesën e vetme për
këtë ndeshje e kemi Ardian Mujën për
shkak të lëndimit, kurse gjithë lojtarët e
tjerë janë të gatshëm për këtë ndeshje",
ka thënë Beqiri. 
'89-shi ishte duke e humbur ndeshjen e
fundjavës nga Ballkani me rezultat 3-0,
por arriti që të rikthehet në lojë dhe të
shënojë dy gola, por që ishin të pam-
jaftueshme për të marrë një pikë. Në
anën tjetër, Prishtina në ndeshjen e
parë që drejtohej nga Bylbyl Sokoli
dështoi në përballje me Llapin, pasi
humbi 0-1. Trajneri Bylbyl Sokoli ndesh-
jen e sotme ndaj '89-shit e vlerësoi si të
rëndësishme, kurse ka paralajmëruar se
kryeqytetasit synime kanë rikthimin e
vetëbesimit. "Ndeshje e rëndësishme

ku do të mundohemi ta rikthejmë
vetëbesimin. Besoj se me një angazhim
dhe me disiplinë në lojë do të prezanto-
hemi siç është më së miri. Por, jemi
edhe të hendikepuar, megjithëse kthe-
het Leonit Abazi, tani Ahmed Januzi ka
një lëndim dhe do të na mungojë
shumë, sepse ka qenë një prej futbol-
listëve të dalluar kundër Llapit, por do
të shohim çfarë do të ndodhë", ka thënë
Sokoli. 
Dy derbi të tjerë po ashtu zhvillohen sot
(e mërkurë) në Podujevë dhe Gjilan. Në
stadiumin "Zahir Pajaziti" takohen
Llapi dhe liderja aktuale e IPKO
Superligës, Drita, derisa skuadra e dytë
në tabelë, Gjilani, e pret skuadrën e
Ballkanit që nuk po njeh humbje që disa
ndeshje. Tri ndeshjet e tjera të javës së
pestë zhvillohen nesër (e enjte). 

Trepça ‘89 dhe Prishtina
kërkojnë këndelljen 
në 'Riza Lushta’ 

Java e pestë e elitës së futbollit sjell sot (e mërkurë) tri ndeshje derbi. Në Mitrovicë përballen
Trepça '89 dhe Prishtina. Synim i të dy skuadrave është këndellja pas humbjeve që pësuan
në fundjavë. Në Podujevë mejdanin e ndajnë Llapi i Tahir Batatinës dhe lideri i elitës, Drita.
Derbi tjetër i kësaj xhiroje zhvillohet në mes të Gjilanit dhe Ballkanit 

IPKO SUPERLIGA 

Të mërkurën takohen:
Trepça '89 - Prishtina
Llapi - Drita
Gjilani - Ballkani

Të enjten takohen: 
Feronikeli - Flamurtari
Vushtrria - Drenica 
Dukagjini - Ferizaj

MARANELLO, 117 SHTATOR - "Do të
ishte një gabim i madh për
Ferrarin nëse do të shumëzonte
me zero një pilot si Sebastian
Vetteli. Po flasim për një pilot që
është 4 herë kampion bote në
Formula 1", ka thënë Toto Wolff. 

Shefi i Mercedesit i ka dalë në
mbrojtje patriotit të tij që nuk po
kalon një moment të mirë me
makinën italiane. Asnjë fitore këtë
sezon, shumë gabime në pistë
dhe tashmë i parakaluar në ren-
ditje edhe nga shoku i tij i

skuadrës, Charles Leclerc. Bilanci i
deritanishëm i pilotit gjerman
është negativ, çka kanë shtuar
zërat për një largim të Vettelit nga
"kokëkuqja". "Janë pikërisht
momentet e vështira ato që dallo-
jnë një pilot të mirë nga ata të

jashtëzakonshëm, që dinë të kalo-
jnë këto vështirësi. Ka pasur disa
gara të këqija, por është thjesht
çështje kohe. Unë nuk kam as më
të voglin dyshim që së shpejti do
të kemi në pistë një rival më
shumë", ka thënë Toto Wolff.

Wolff: FFerrari ggabon qqë ffshin nnga llista VVettelin 

Ofertë joshëse nga Australia për
Bashën

Vetëm pak ditë më parë u tërhoq nga Kombëtarja e
Shqipërisë në moshën 32- vjeçare por, me sa duket,
vendimi që Migjen Basha mori ka qenë i studiuar mirë.
Mediet greke kanë zbuluar se karriera e mesfushorit i
cili luajti 30 ndeshje dhe shënoi 3 gola me fanellën
kuqezi do të vazhdojë në rang klubesh në një tjetër kon-
tinent. Sipas asaj që raporton "gazzetta.gr", Basha do ta
vijojë karrierën në Australi, pasi prej javësh ka marrë një
ofertë joshëse nga një klub elitar në vendin e largët.
"Kontrata e Bashës me Arisin pritet të zgjidhet këto ditë.
Mesfushori nuk u grumbullua në ndeshjen e fundit
ndaj Panathinaikosit, duke konfirmuar se palët janë
duke negociuar para kohe prishjen e marrëveshjes. Tek
Arisi i bëjnë planet pa Bashën, për më tepër që një
propozim nga një ekip australian e ka shtyrë edhe më
shumë divorcin e lojtarit me klubin selanikas. Me siguri
Aris do ta japë pëlqimin për prishjen e marrëveshjes me
konsensus. Ditët e fundit agjenti i futbollistit është
takuar me drejtorin e Arisit, Angelos Haristea, për të
biseduar në lidhje me mundësinë e një 'divorci' mes
palëve", shkruhej në mediet greke për Bashën.

Lorenzo: Më mbështet armiku dhe
kritikon miku

Polemikat mes dy pilotëve të Hondas kanë vijuar edhe
pas garës së Misanos, në Moto GP. Ai që ka folur këtë
herë është Jorge Lorenzo. "Nuk i kam kuptuar kritikat e
Marc pas rikthimit tim në pistë, pasi ai ka qenë gjithnjë
në anën time edhe kur kemi pasur fërkime në pistë.
Çuditërisht, ai që më kuptoi ishte Rossi dhe jo
Marquez", ka thënë Jorge Lorenzo. "Kur garon në një
sport të tillë të rrezikshëm dhe pëson një aksident të
tillë, mendon edhe të tërhiqesh përgjithnjë. Për mua kjo
nuk ka qenë hera e parë, ndaj nuk i kuptoj kritikat e
Marquezit. Asnjë nuk ka dëshirë të rrëzohet dhe dëmto-
het në pistë, të gjithë garojmë për të fituar", u shpreh
Lorenzo, në sezonin e parë te Honda. 

Ulet dënimi për Neymarin 

Gjykata e Arbitrazhit Sportiv (CAS) ka vendosur t'ia
zvogëlojë dënimin sulmuesit të Paris Saint-Germainit,
Neymarit, në Ligën e Kampionëve nga tri, në dy ndeshje
pezullim. Ylli brazilian do të mungojë në ndeshjen e
sotme kundër Real Madridit si dhe në ndeshjen e 1
tetorit kundër Galatasarayt në kuadër të Grupit A. UEFA
kishte vendosur ta dënojë Neymarin me tri ndeshje
pezullim pasi ai i kishte ofenduar gjyqtarët pas elim-
inimit të PSG-së nga Liga e Kampionëve kundër
Manchester Unitedit.

Reali, afër marrëveshjes me
Mbappen 

Mediet spanjolle shkruajnë se Real Madridi është afër
marrëveshjes për transferimin e Kylian Mbappes në
"Santiago Bernabeu" gjatë verës së ardhshme. "Los
Blancos" nuk është dorëzuar ende në garën për sul-
muesin francez. 
Gazetari Eduardo Inda nga "El Chiringuito" shkruan se
klubi spanjoll e ka përgatitur një rrogë marramendëse
vjetore prej 35 milionë eurosh (+5 me bonuse), kurse
PSG-së do t'ia ofrojë 225 milionë euro plus 50 të tjera të
mundshme, varësisht nga arritjet e objektivave.

SHKURT 

PRISHTINË, 117 SHTATOR - Trajneri i
Përfaqësueses së Kosovës, Bernard
Challandes, e ka drejtuar skuadrën e
tij në një ecuri të gjatë pa humbje
deri te ndeshja e fundit eliminatore
e "Euro 2020", ku "Dardanët"
pësuan humbje 5-3 nga Anglia.
Zhgënjimi i trajnerit zviceran kishte
bërë bujë të madhe në shtyp pas një
vendimi të gjyqtarit Felix Zwayer,
por që pasi kishte parë kamerën,
kishte buzëqeshur, shkruan e
përditshmja spanjolle "Mundo
Deportivo". 
Fytyra e Challandesit kishte qarkul-
luar me të madhe në rrjetet sociale,
gjithashtu edhe gjestet e tij në kon-
ferencën për shtyp para ndeshjes
me Republikën e Çekisë. "Shko,
shko, shko", ishin britmat e
Challandesit që ishin shpërndarë
me të madhe në internet, që trego-
nin personalitetin 'shpërthyes' të
Challandesit. 
Arti i motivimit është një nga virtytet
e personalitetit të tij 'shpërthyes',
bisedues dhe krijues Në fillim
Challandesi kishte jetuar në Zvicër
ku ishte mësues i gjuhës frënge. Ai
kishte blerë tokë në qytetin e vogël
të La Chaux-du-Milieu, ku kishte
planifikuar ta ndërtonte shtëpinë e
tij. Ai kishte atëkohë katër fëmijë të
vegjël dhe ishte i martuar. Por, në
moshën 33-vjeçare ai vendosi të
rrezikojë gjithçka dhe filloi të merrej
me një zeje të re. "Asnjëherë nuk
kam pasur në plan të jem trajner.
Gjërat shkuan kështu", ishte rrëfyer
më parë Challandesi. Kështu, ai për-
fundoi trajner i grupmoshave U-21
të Zvicrës, ku u takua me Ivan
Rakitiqin, prindërit e të cilit jetonin
në Zvicër.
Challandesi kishte bërë çmos që ta
bindte Rakitiqin që ta përfaqësonte
Zvicrën, megjithatë futbollisti aktual
i Barcelonës kishte bërë zgjidhjen e
tij - të luante për Kroacinë, shtet i cili

ishte në zemrën e tij. Suksesi i
Challandesit si trajner i grup-
moshave të reja të Zvicrës e dërgoi
atë si trajner në njërën prej
skuadrave më të mëdha të Zvicrës,
FC Zurich, ku ai kishte mposhtur
edhe Milanin e Leita Kaka, Paulo
Maldini dhe Ronaldinhos me rezul-
tat 1-0 në Ligën e Kampionëve. Në
vitin 2014, Challandes mori ofertë
që ta drejtojë Kombëtaren e
Armenisë. Dështimi për t'u kuali-
fikuar në Kampionatin Evropian
"Euro 2016" bëri që ai të jepte
dorëheqje.
Menjëherë pas kësaj ai u punësua te
Baseli si një kërkues i talenteve dhe
për disa vjet udhëtoi drejt Afrikës
për të gjetur talentë. Kur
Challandesi arriti te Kosova në vitin
2018, tashmë bazat ishin vendosur
nga ish-trajneri Albert Bunjaku.
Bunjaku kishte ikur në Suedi në
vitin 1991 për t'i ikur shërbimit
ushtarak. Ai u dënua si një dezertor
me 20 vjet burgim, derisa emërimi i
tij si trajner te Përfaqësuesja e
Kosovës ishte një shembull i
shërimit të plagëve pas një lufte me
Serbinë, e cila kishte përfshirë

Rusinë dhe NATO-n dhe që u kush-
toi me jetë mijëra njerëzve.
Edhe pse paqja u nënshkrua në vitin
1992, FIFA dhe UEFA nuk e njohën
Kosovën deri në vitin 2016. Bunjaki
ka punuar shtatë vjet te Kosova
derisa për shkak të kushteve të
vështira financiare detyrohej t'i
paguante edhe ndihmësit e tij nga
xhepi i tij. Nuk kishte stadiume apo
fusha profesionale dhe skuadra
duhej të udhëtonte për në Shqipëri
për të luajtur në eliminatoret e
Kampionatit Botëror. Në elimina-
toret e para të Kupës së Botës,
Kosova ishte rreshtuar në grup
përkrah Finlandës, Islandës,
Turqisë, Kroacisë dhe Ukrainës.
Challandesi më pas mori drejtimin
e Kosovës pas dështimit në elimina-
tore, derisa në fillim kishte thënë:
"Ne jemi sikur një djalosh i vogël, dis-
avjeçarë, duhet të mësojmë nga
gjithçka". 
Një nga gjërat që befasoi
Challandesin ishte se kur ai arrinte sa
herë që ftonte futbollistët, një turmë
e madhe në stërvitje i shoqëronte. Ai
nuk e priste mirë këtë në fillim derisa
kuptoi se ata njerëz ishin produkt i
mërgimit të luftës dhe se ata
duheshin të lidheshin me rrënjët e
tyre familjare. Suksesi në grupin
përkatës në Ligën e Kombeve përbal-
lë Ishujve Faroe, Azerbajxhani dhe
Malta, rriti presionin për rezultate
edhe më të mëdha te Përfaqësuesja e
Kosovës. "Unë gjithmonë kam jetuar
falë pasionit tim". 
Tre vjet më parë, kur ishte 65-vjeçar,
Challandesi u pyet nëse ishte koha
për t'u pensionuar dhe për ta shijuar
rezidencën e tij të mrekullueshme.
"Një murator ose një mësues del në
pension sepse nuk duron dot më.
Por, unë jam mësuar të punoj. Unë
gjithmonë kam jetuar në saje të
pasionit tim", ishte shprehur trajneri
zviceran.

‘Mundo Deportivo’: Ky është sekreti
i djemve të Bernard Challandesit

PARIS, 117 SHTATOR - Kampioni i Ligës 1,
Paris Saint-Germain, është "plago-
sur" për ndeshjen e Ligës së
Kampionëve ndaj Real Madridit, pasi
i mungojnë disa prej lojtarëve krye-
sorë si Neymar, Edinson Cavani dhe
Kylian Mbappe. Sulmin e skuadrës
franceze pritet ta udhëheqin
Choupo-Moting dhe Icardi. I gat-
shëm për këtë ndeshje shumë të
rëndësishme është edhe Ander
Herrera, i cili është rikthyer nga
lëndimi. 
Në anën tjetër, Reali synon ta fillojë
mbarë garën për ta rikthyer trofeun
më të çmuar të futbollit në "Santiago
Bernabeu".  Nga fillimi për Realin do
të luajë Eden Hazard, i cili luajti edhe

në fundjavë në La Liga. Sonte (e
mërkurë) zhvillohet edhe një ndesh-
je tjetër derbi ku takohen Atletico
Madridi dhe Juventusi. Ndërsa

nënkampioni në fuqi, Tottenham
Hotspur, i shkon Olympiacos, kurse
po në grupin B, Bayern Munchen e
pret skuadrën e Crvena Zvezdës. 

PSG-ja e ‘plagosur’ përballet me Realin 
GRUPI A

18:55 Club Brugge - Galatasaray
21:00 Paris Saint-Germain - Real Madrid

GRUPI B
18:55 Olympiacos - Tottenham Hotspur
21:00 Bayern M. - Crvena Zvezda

GRUPI C
21:00 Dinamo Z. - Atalanta
21:00 Shakhtar D. - Manchester C. 

GRUPI D
21:00 Atletico M. - Juventus
21:00 Bayer Leverkusen - Lokomotiv M.

"Klubi Rotarian Dardania Prishtinë" shpallë të
pavlefshme certifikatën e nr. fiskal me nr.
601999678.

Lëshoj banesë me qera në lagjen "Mati 1"
përball "Super Vivës", me sipërfaqe mbi 50 m2,
kati dytë me ngrohje, klimë, ashensorë  etj,
çmimi 200 €uro. Tel: 044-185-233.

Lëshoj banesë me qira garsoniere në Ulpian
kati i parë, posedon tre shtretër dhe e mobiluar.
Preferohet për studenta ose studente, 
një qift apo të tjerë. Çmimi është 185 euro. 
Tel: 044-812-875.

Lëshoj garsonjer me qira në lagjen Ulpiana
kati i parë. Banesa është e mobiluar dhe i 
plotëson të gjitha kushtet për banim, preferohet
për një qift apo tre studentë, mund të merret
për kohë të shkurt apo të gjatë. Çmimi është 180
Euro. Tel: 044-812-875.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na kontaktoni në
këtë numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 banesa ka
50m2 me dokumentacion të rregullt, çmimi52
000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy 
ballkona. Për info 044/332-640.

Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640.

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

Lëshoj banesën me qira ne lagjen Bregu
i Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel:
044/262-940 dhe 049/ 737-867.

Lëshoj banesën me qira, e cila gjendet
prapa AAK-së, me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e telefonit: 044-162-783.

>> SHPALLJE TË VOGLA <<

Banesë me qira në Dardani
për çif bashkëshortësh. Banesa ka

50 m2 me një dhomë gjumi, 
sallon e kuzhinë, banjo e ballkon

dhe shpajz. 
Kati i 7 me lift. Çmimi 250 €uro

kontakti 044-171328.

Universiteti i Mitrovicës "Isa Boletini"
UMIB - Mitrovicë

Sqarim: 

Në konkursin e Universitetit të Mitrovicës
"Isa Boletini", të botuar më 17 shtator
2019, ka dalur gabim numri i protokollit.
Numri i përmirësuar është 1664.

NPT AGROKOVRAGA-FRUT

SHPALL TENDER 

Për blerjen e kalibratorit per klasifikimin
e pemve.

NUMRI KONTAKTUS:
044140588 Kovragë -Istog

n-azi.b@hotmail.com

